
УСТУП

Доўгі час уласцівасці святла былі адной 
з найбольш цікавых таямніцаў прыроды. Іх выву- 
чэнне пачалося з даследванняў фізіялагічнага, 
хімічнага, цеплавога ўздзеяння светлавых про- 
мняў. З’ўленне тэорыі Максўэла дало магчымасць 
гаварыць і пра механічныя якасці святла.

Пачынаючы з вядомай працы Ёгана Кеплера 
аб каметах, надрукаванай у 1619 годзе, фізікі і 
астраномы амаль 300 гадоў намагаліся абгрунта- 
ваць наяўнасць светлавога ціску — адзінай маг- 
чымай, як тады лічылася, мсханічнай уласцівасці 
святла. Аднак толькі ў 1899 годзе ціск святла на 
цвёрдых цслах, прадказаны тэорыяй Максўэла, 
здолеў вымераць рассйскі навуковец П. Лебсдзсў.

У 1894 годзс А. Садоўскі (на той час выклад- 
чык Юр’еўскага універсітэта) выказаў думку пра 
наяўнасць яшчэ адной механічнай уласцівасці свят- 
ла — аварачальнага ўздзеяння светлавой хвалі. 
А праз тры гады здолсў тэарэтычна абгрунтаваць 
наяўнасць у светлавых хвалях пандэраматорнага 
ўздзеяння, зрабіць разлік яго вслічыні.

Лёс адкрыцця, зробленага нс ў выніку экспе- 
рымента, а тэарэтычна — "на кончыку пяра", — 
быў даволі драматычны. Hi ў Псцярбурзе, ні ў 
Маскве праца вучонага не сустрэла падтрымкі 
вядомых фізікаў, яе нават не прынялі да абароны 
як доктарскую дысертацыю. Нізкі ўзровень раз- 
віцця тэхнікі эксперымента не дазваляў праве- 
рыць "эфект Садоўскага", і ўжо праз 10 гадоў на 
яго забыліся.

I ўсс ж цікавасць да праблемы засталася. Ву- 
чоныя свету працягвалі доследы. I сталася так, 
што прыярытэт у адкрыцці сталі прыпісваць 
фізіку Дж. Пойнтынгу. Але справядлівасць была

адноўленая з прыездам у Расею ў 1911 годзе вядо- 
мага фізіка П. Эрэнфэста. На паседжанні Ра- 
сейскага фізічна-хімічнага таварыства ён выступіў 
у абарону аўтарскіх правоў А. Садоўскага. А ў 
снежні 1917 года Рада Пстраградскага універсітэта, 
узяўшы пад увагу выдатныя навуковыя заслугі, 
прысудзіла А. Садоўскаму ступень ганаровага док- 
тара фізікі без публічнай абароны дысертацыі.

He менш драматычна склаўся і лёс самога ву- 
чонага. На неразуменне калсгаў ён адрэагаваў 
вельмі своеасабліва — спыніў свае фізічныя до- 
следы і пасля 1900 года не надрукаваў ніводнага 
навуковага артыкула, а ўсю сваю ўвагу сканцэн- 
траваў на педагагічнай дзейнасці.

У выкладанні фізікі А. Садоўскі дасягнуў вы- 
датных вынікаў. Студэнты з цікавасцю слухалі 
ягоныя лекцыі, а найлепшыя канспекты перада- 
валіся ад курса да курса. I сёння некаторыя з іх 
з выпраўленнямі і заўвагамі лектара захоўваюцца 
ў Санкт-Пецярбурзе ў бібліятэцы імя Салтыкова- 
Шчадрына. У якасці выключэння і ў парушэнне 
Статута Юр’еўскага універсітэта яму без абароны 
доктарскай дысертацыі была нададзеная годнасць 
прафесара.

Пад час першай сусветнай вайны вучоны браў 
актыўны ўдзел у распрацоўцы аптычнай часткі 
прыладаў марской артылерыі, працаваў у Вайскова- 
прамысловым камітэце Петраграда.

Кастрычніцкі пераварот 1917 года раптоўна 
змяніў складзены гадамі лад жыцця вучонага. 
Падзеі ў краіне — голад у Петраградзе, грама- 
дзянская вайна, "чырвоны тэрор" — вымусілі Са- 
доўскага падацца за мяжу, у эміграцыю. Памёр 
ён у Празе.

Апошнія гады жыцця вучонага пакрыты та- 
ямніцай. Пра іх, бадай, нічога невядома. Знайсці 
архіў у гэтыя гады пакуль што не ўдалося. Рэч у 
тым, што архіў рускай эміграцыі — так званы 
Пражскі архіў — па сканчэнні другой сусветнай 
вайны урадам Чэхаславаччыны быў перададзены 
савецкаму кіраўніцтву. 1 адразу стаў здабыткам 
органаў дзяржбяспекі.

Да пачатку дзевяностых гадоў доступ у гэтыя 
архівы быў даследчыкам забаронены. А потым ар- 
хіў наогул зачынілі: пачаўся шматгадовы рамонт.

Звесткі, атрыманыя з іншых архіўных і літара- 
турных крыніцаў*, дазволілі з большай ці мсншай 
падрабязнасцю прасачыць жыццёвы і творчы шлях 
выдатнага даследчыка-фізіка. Вслізарную дапамо- 
гу ў гэтай складанай працы аўтару аказалі дацэнт 
Тартускага універсітэта Хайн Танклср, супрацоў- 
нікі дзяржаўных гістарычных архіваў у Санкт-Пс- 
цярбурзе, Тарту, Менску. Шчыры дзякуй усім ім 
за гэта.

Звесткі пра жыццё і пеОагагічную дзейнасць Л. Садоўскага 
атрыманы з Цэнтральнага дзяржаўнага гістарычнага архіва Бе- 
лйрусі (ЦДГА Нел.) (фонды 2512, 178, 2712), Цэнпіралыіага 
гістарычнйга архіва Паенна-Мйрскога Флота СССР (ЦГА ВМФ 
СССР) (фон<) 433, вопіс 1, справы 292, 295), Цэнтральнага 
Озяржаўнага гістарычнага архіва г. Санкт-ІІецярбурга (ЦДГА 
СПБ) (фоік) 14, вопіс I, спрйвы 9011, 14 911 і інт.), Цэшнраль- 
нагй Озяржаўнага гістарычнага архіва СССР (ЦДГА ) (фонд 733, 
вопіс 150, снравы 1026, 1505 і інш.), Цэнтральнйсй дзяржаўнйгй 
гістарычнагй архіва Эстоніі (ЦДГА Эст.) (фонд 402, вопіс 3, 
справа 1519).



ДЗЯШНСТВА 
IЮНАЦТВА

Padaeot) шляхцічйў Садоўскіх * Віцебск у бругой 
палове XIX стагаЮзя * Ці ішдобны Гельсінгфорс 
да Віцебска? * Вучйнь Аляксандраўскай гімназіі 
* Найлешшія ВІІУ ў Расеі — Санкт-Пецярбургскі 
універсітзт

"Я НАРАДЗІЎСЯ Ў ВІЦЕБСКУ"

У другой паловс XIX стагоддзя на Ві- 
цебшчынс было шмат шляхцічаў Садоўскіх. Многія 
з іх займалі віднае становішча ў грамадстве. Аба- 
вязковы сябар Камісіі народнага харчавання Сы- 
мон Садоўскі, столаначальнік губернскай управы 
Браніслаў Садоўскі, столаначальнік Себежскага 
павятовага суда Язэп Садоўскі карысталіся вялі- 
кай павагай у мссцічаў. Усе яны належалі да да- 
волі старажытнага, але збяднелага шляхецкага 
роду, карані якога губляліся ў XVII стагоддзі. У 
1762 годзе кароль і вялікі князь Аўгуст III надаў 
аднаму з продкаў вучонага — Міхалу Садоўскаму 
Яніскае войтаўства ў Жамойці (цяпер г. Янішкі 
на поўначы Летувы). Крыху пазнсй войт Са- 
доўскі набыў і зямлю — фальварак пад Менскам. 
Аднак дзеля далейшых падзелаў маёмасці паміж 
нашчадкамі бальшыня Садоўскіх была вымушана 
здабываць свой хлеб на дзяржаўных пасадах — 
"па грамадзянскім" або "вайсковым" ведамствах. 
Вайскоўцам быў і бацька будучага вучонага — Іван 
Садоўскі, які даслужыўся да звання падпалкоўніка. 

Садоўскія, як і ўся беларуская шляхта, мслі 
свой герб. Зваўся ён Любіч і выглядаў вельмі 
прывабна: выява сярэбранай падковы з двума зала- 
тымі крыжамі на цёмна-блакітным фоне. Гсрб 
павінны быў сведчыць пра слаўную вайсковую 
мінуўшчыну роду, што пацвярджаў рыцарскі ша-

лом з пер’ем. Садоўскія герба Любіч былі ката- 
ліцкага веравызнання. Да сярэдзіны XIX стагодд- 
зя яны раз’ехаліся па розных кутках Рассйскай 
імперыі.

Будучы вучоны-фізік Аляксандр Садоўскі на- 
радзіўся ў Віцебску 24 лістапада 1859 года. Гэта ён 
асабіста зазначыў праз 40 гадоў у сваёй біяграфіі, 
падрыхтаванай да юбілейнага выдання, прысвеча- 
нага 100-м угодкам Юр’еўскага універсітэта. Хаця 
ўзгадваць месца нараджэння было тады зусім не 
абавязкова.

Сярод чыноў вайсковага ведамства ў Віцсбску 
на той час бацька Аляксандра не значыўся. Ві- 
даць, Іван Садоўскі прывёз цяжарную жонку да 
кагосьці з сваёй радзіны, а магчыма, што маці 
вучонага таксама паходзіла з гэтых мясцінаў. 
Так ці інакш, дзяцінствгі Аляксандра прайшло ў 
Віцебску і яго наваколлі.

"Горад Віцебск — на рэках Дзвіна і Віцьба, 
выконвас важны гандаль, у якім найбольш удзель- 
нічаюць жыды; тут ёсць гарбарны і цагельны за- 
воды. У ім лічацца жыхароў: шляхты — 3200, 
духоўных асобаў — 39, гарадскога стану — 24 650, 
вайскоўцаў — 1500, людзей розных званняў — 500, 
будынкаў мураваных — 494, драўляных — 2935, 
цэркваў праваслаўных — 30, аднаверскіх — 2, ка- 
таліцкіх — 3, пратэстанцкіх — I, жыдоўскіх 
малітоўных школаў — 36 і сінагогаў — 2... Да- 
ходы горада складаюць да 10 000 руб."* Гэтак 
характарызуе Віцебск пачатку 60-х гадоў "Па- 
мятная кннжка" — спецыяльнае даведкавае вы- 
данне, падрыхтаванае губернскім статыстычным 
камітэтам.

"Віцебск маляўніча раскінуты часткаю на вы- 
сокім левым беразе Дзвіны — старажытнага Ру- 
бона — часткаю на ніжэйшым правым. Здалёку 
бялеюць высокія вежы ягоных храмаў, асабліва 
на галоўных вышынях, спакойна глядзяцца ў 
свстлыя воды ракі высокія будынкі палаца, семі- 
нарыі і дваранскага сходу, стракатай стужкай бя-

Памятная кнйжкй Вйтебской губернйй на 1862 год. Вй- 
тебск, 1861- С. 702.

гуць уздоўж берага сціплыя хацінкі небагатых 
жыхароў горада; па Дзвіне, якая ціха цячэ між 
стромкіх берагоў, павольна плывуць абцяжаныя 
хлебам, лёнам і іншымі прадуктамі лайбы..,"* — 
лірычная замалёўка горада, зробленая сакратаром 
статыстычнага камітэта Віцебскай губерні А. Се- 
мянтоўскім, лспш за ўсё перадае дух спакою ста- 
ражытнага беларускага горада.

У часы дзяцінства будучага навукоўца яшчэ 
хадзіла шмат паданняў з гістарычнага мінулага го- 
рада з прыгожым назовам Вітабск. Жыхары Віцебска 
лічылі, што зачараваная навакольнай прыгажосцю 
вялікая княгіня Вольга, жонка легендарнага князя 
Ігара, пабудавала тут у 945—957 гадах псршую му- 
раваную царкву. Аднак хлопчыка, бацька якога быў 
вайскоўцам, мабыць, больш цікавілі апавяданні пра 
вайну 1812 года. Тут пад Віцебскам адбылася буй- 
ная бітва між расейскай і напалеонаўскай арміямі.

Напэўна, чуў Алесь і пра загадкавую смсрць 
у Віцсбску цэсарэвіча Канстанціна, які збег з 
Варшавы ад паўсталых палякаў у 1831 годзс, і 
пра жахлівую віхравую буру, якая праляцела над 
горадам у 1855 годзе, пазрывала дахі з будын- 
каў, пабіла шкло, і іншыя, такія значныя для 
абываталя, алс зусім не векапомныя падзеі.

Хлопчык атрымаў пачатковую адукацыю дома. 
Як гэта было прынята у заможных ссм’ях, пачат- 
ковую школу і першыя класы гімназіі дзеці не 
наведвалі. Замежным мовам, ліку і пісьму іх ву- 
чылі хатнія настаўнікі. За навучаннем сына назі- 
ралі і бацькі, якіх ён горача любіў.

Дзяцінства, аднак, не было зусім бесклапотным. 
У 1863 годзе, калі Алесю яшчэ не споўнілася чаты- 
рох гадоў, у горадзе адбыліся не менш значныя, 
чым пажары і буры, падзеі. У заўсёды ціхім Ві- 
цебску прайшлі выступленні супраць цара. Част- 
ка насельніцтва горада, у асноўным каталіцкага 
всравызнання, з песнямі далучыліся да паўстанцкіх 
аддзелаў. Іншыя, зачыніўшыся ў сваіх хатах, ча- 
калі, чым ўсё скончыцца. Садоўскія ўдзелу ў

Памятная кнйжка Внтебской губернчй на 1865 год. Вй- 
тебск, 1864. С. 44.

паўстанні не бралі. Хутчэй за ўсё бацькі адвезлі 
хлопчыка далей ад мяцежных губерняў на Ук- 
раіну, дзе таксама жыла радзіна бацькі. Пазней, 
ужо студэнтам універсітэта, Аляксандр захоча на- 
ведаць мясціны дзяцінства. 1 атрымае дазвол на 
правядзснне летніх "вакацыяў" у Вінніцы і Адэсе.

Чатыры гады, вядома, узрост невялікі. Але цьмя- 
ныя ўспаміны дзяцінства — жах перад рэвалю- 
цыйнай стыхіяй, слёзы маці, пануры выгляд 
бацькі — адыгралі, відаць, не апошнюю ролю ў 
фармаванні трывалага непрымання гвалту як фор- 
мы развязання канфліктаў. I пазней, калі іншая, 
непараўнальна больш жорсткая рэвалюцыя ахапіла 
шостую частку свету, ці не было гэтай адной з 
прычынаў, што прымусілі вучонага пасхаць на 
эміграцыю.

У ГЕЛЬСІНГФОРСЕ

Дзяцінства Аляксандра мае сувязь і з 
горадам з нязвычным для вуха славяніна назовам 
Гельсінгфорс *.

Пасля далучэння Фінляндыі да Расейскай ім- 
перыі ў 1809 годзе ў адміністрацыйнай сістэме 
Расеі было створана Вялікае Княства Фінлянд- 
скае, якос ў другой палове XIX стагоддзя мела 
статус вайсковага генерал-губернатарства. Сталі- 
цай яго быў вызначаны горад Гельсінгфорс, за- 
снаваны ў 1550 годзе на загад шведскага караля 
Густава Вазы на беразе невялічкага гранітнага 
паўвострава Эстнес у Фінскай затоцы Балтыйска- 
га мора.

Паводле перапісу на 1 сакавіка 1870 года ўсіх 
будынкаў у горадзе было 3624, з іх 517 мурава- 
ных. Па колькасці насельніцтва на адзін будынак 
Гельсінгфорс набліжаўся да Віцебска: і ў тым, і 
ў другім сярэдняя колькасць жыхароў ’на адзін 
будынак была 9.

Гельсінгфорс — шведскі назоў г. Хельсінкі, сталіцы Фінлян- 
дыі.

У 1872 годзе, калі у Гельсінгфорс прыехалі 
Садоўскія, горад быў всльмі прыгожым. Забудова 
яго ішла з пачатку XIX стагоддзя згодна з рэгу- 
лярным планам, складзеным спецыяльнай камі- 
сіяй пад кіраўніцтвам вядомага тады архітэктара 
I. Эрэнстрома. Усяго ў Гельсінгфорсе на той час 
было 100 вуліц і 11 пляцаў, з якіх 3 былі нават 
спецыяльна абсаджаныя дрэвамі. Роўныя шырокія 
і чыстыя вуліцы, двухпавярховыя будынкі арыгі- 
нальнай архітэктуры, дагледжаныя паркі — гэта 
было крыху не падобна на тое, да чаго Аляк- 
сандр прызвычаіўся ў Віцебску. Цэнтр горада вы- 
значаў Сенацкі пляц з велічным будынкам былога 
Сената, катэдрай св. Мікалая. Тут жа знаходзіў- 
ся і Гельсінгфорскі універсітэт з абсерваторыяй і 
бібліятэкай, які афіцыйна зваўся імператарскім 
Аляксандраўскім універсітэтам у Фінляндыі.

Згодна дзейнага на той час у Фінляндыі бу- 
даўнічага статута на "азначаных вуліцах і мес- 
цах" дазваляліся толькі мураваныя пабудовы. Бу- 
дынкі ставіліся на дастатковай адлегласці адзін 
ад аднаго і таму нс перашкаджалі вольнаму рас- 
паўсюджанню святла і паветра.

У Гельсінгфорсе размяшчаўся штаб Фінляндскай 
вайсковай акругі, куды быў накіраваны бацька ву- 
чонага, ужо як падпалкоўнік Генеральнага штаба.

Аляксандра аддалі ў трэці клас Аляксандраў- 
скай расейскай мужчынскай гімназіі, заснаванай 
увосень 1870 года. Тут у асноўным вучыліся 
дзеці афіцэраў, рускіх чыноўнікаў, купцоў, свя- 
тароў. Вучняў было параўнальна няшмат — у 
другім семестры 1872 года іх налічвалася ўсяго 
120 чалавек.

Праз некалькі месяцаў пасля адкрыцця Аляк- 
сандраўскай гімназіі ў Расеі была праведзеная рэ- 
форма сярздняй адукацыі. Рэальныя гімназіі, што 
існавалі да гэтага часу, былі ператв'ораныя ў рэ- 
альныя навучальні, у класічных гімназіях уво- 
дзілася абавязковае вывучэнне дзвюх старажыт- 
ных моваў — грэцкай і лацінскай. Пры гэтым 
толькі скончыўшы класічную гімназію, вучань 
мсў права паступаць ва універсітэт. Аднак для 
расейскага насельніцтва Гельсінгфорса, якое ў
12



сваёй бальшыні ва універсітэт не збіралася, пат- 
рабавалася навучальная ўстанова, якая б не 
толькі рыхтавала дзяцей да вышэйшай школы, 
але і давала неабходныя "практычныя" веды. 
Інакш кажучы, гімназія больш задавальняла пат- 
рэбы рэальнай, чым класічнай адукацыі. Гэтая 
складаная праблема была вырашана вельмі 
арыгінальна. Паколькі гельсінгфорская гімназія 
знаходзілася тады ў распараджэнні генерал-губер- 
натарства, а не Міністэрства народнай асветы, 
мясцовае кіраўніцтва самастойна спрасціла сіс- 
тэму адукацыі — замест дзвюх старажытных мо- 
ваў можна было вывучаць толькі адну — лаціну, 
бо Статут гімназіі вызначаў абавязковым выву- 
чэнне яшчэ дзвюх замсжных моваў — француз- 
скай і нямецкай, адной з мясцовых моваў (на 
выбар вучня) — шведскай ці фінскай, і расей- 
скай. Асноўную ўвагу ў гімназіі аддавалі выву- 
чэнню прыродазнаўчых навук. Гімназісты на пра- 
цягу сямі гадоў акрамя моваў, закона Божага і 
грамадскай гісторыі вывучалі матэматыку, матэ- 
матычную геаграфію і фізіку, геаграфію, прыро- 
дазнаўчую гісторыю.

Праграма прадугледжвала і ўрокі малявання. 
Умснне выразіць свае думкі не толькі словамі, 
але і з дапамогай алоўка ці фарбаў лічылася та- 
ды неабходнай часткай добрага выхавання.

Высокі ўзровень ведаў, які атрымлівалі вучні 
гімназіі па яе заканчэнні, спалучаўся тут з аховай 
іх асабістага здароўя. He аднойчы на паседжан- 
нях Рады гімназіі развязвалася пытаннс аб маг- 
чымай перагрузцы навучэнцаў. Каб гэтага пазбег- 
нуць, уводзіліся абавязковыя заняткі фізкультурай. 
Штодня вучні звычайна мелі ня больш за 4 урокі. 
Толькі ў старэйшым, 7 класе, займаліся па 5 гадзін.

Трэба адзначыць яшчэ адну асаблівасць наву- 
чання ў Аляксандраўскай гімназіі. Пераводныя 
экзамены тут мелі толькі слабыя вучні, адносна 
якіх у выкладчыкаў "былі сумневы". Ніхто з на- 
стаўнікаў не імкнуўся перацягнуць у наступны 
клас двоечніка: пакінутыя на другі. год вымушаны 
былі зноў плаціць за сваё навучанне, якое каш- 
тавала даволі дорага — 60 фінскіх марак штогод.

Таму поўны курс навучання праходзілі далёка не 
ўсс. Звычайна гімназію закончвалі 5—6 чалавек 
(што было ў 10 разоў менш за пачатковую коль- 
касць вучняў). Як правіла, усе яны затым ву- 
чыліся далей і атрымлівалі вышэйшую адукацыю. 
Сістэма сярэдняй адукацыі ў Расеі выключала маг- 
чымасць таго, каб у вышэйшыя навучальныя ўста- 
новы траплялі не здольныя да навучання юнакі.

Другі выпуск вучняў Аляксандраўскай гімназіі 
адбыўся у 1877 годзе. Ён склаў 4 чалавекі. Ся- 
род іх быў і Аляксандр Садоўскі. У атэстаце, які 
атрымаў ён пры заканчэнні навучання, было адз- 
начана, што Аляксандр "стала выяўляў да фізічна- 
матэматычных навук вялікую цікавасць"*.  У ім 
значыліся добрыя і выдатныя адзнакі па матэма- 
тычных прадметах. He было сумневу і ў тым, 
якую навучальную ўстанову абярэ юнак для на- 
быцця вышэйшай адукацыі. Санкт-Пецярбургскі 
Імператарскі універсітэт карыстаўся ў выпускнікоў 
гімназіі асаблівым аўтарытэтам. Там, на фізічна- 
матэматычным факультэцс, ужо вучыліся сябры 
Аляксандра, якія скончылі гімназію на год раней.

Дзеля таго, каб паступіць ва унівсрсітэт, трэ- 
ба было валодаць дзвюма старажытнымі мовамі. 
Першыя выпускі Аляксандраўскай гімназіі, як ужо 
адзначалася, грэцкую мову не вывучалі. Каб даць 
магчымасць здольным вучням з Гельсінгфорса пра- 
цягнуць навучанне, Міністэрства народнай асветы 
зрабіла выключэннс для выпускнікоў 1876 і 1877 
навучальных гадоў. Аляксандр быў апошнім з 
тых, хто атрымаў права паступіць ва універсітэт 
без ведання грэцкай мовы.

СТУДЭНТ САНКТ-ПЕЦЯРБУРГСКАГА 
УНІВЕРСІТЭТА

У жніўні 1877 года А. Садоўскі ва 
ўзросце 18 гадоў стаў студэнтам адной з самых 
прэстыжных вышэйшых навучальных установаў

* ЦДГЛ СПб., фонд 14, воніс 3, справа 19733, аркуш 3.

Расейскай імперыі — Імпсратарскага Санкт-Пе- 
цярбургскага універсітэта.

Працэдура паступлення ў вышэйшыя наву- 
чальныя установы ў тым часе значна адроз- 
нівалася ад сённяшняй. Згодна з "Правіламі для 
студэнтаў і пабочных слухачоў Санкт-Пецярбург- 
скага універсітэта" студэнтамі маглі стаць юнакі, 
якія дасягнулі 17 гадоў і мелі атэстат аб закан- 
чэнні класічнай гімназіі або духоўнай семінарыі. 
Існавалі саслоўныя абмежаванні — у першую 
чаргу залічваліся асобы шляхецкага паходжання. 
Асобы "падатковага стану" дадавалі да заявы аб 
паступленні пасведчанне аб звальненні іх тавары- 
ствамі. Выхаванцы Каўказскай навучальнай акругі 
павінны былі падаваць яшчэ заруку дырэктара 
гімназіі і апекуна навучальнай акругі аб іх до- 
брых паводзінах. Калі выпускнік гімназіі трапляў 
ва універсітэт не адразу пасля яе заканчэння, а, 
напрыклад, праз год, ён прыкладаў да заявы 
"пасвсдчанне паліцыі" аб сваіх паводзінах. Уп- 
рава універсітэта разглядала ўсе дакументы і 
калі не знаходзіла "ніякага сумневу ў правах 
просьбітаў", прызначала праверкавыя экзамены. 
Звычайна такія экзамены вытрымлівалі ўсс прось- 
біты, бо гімназіі рыхтавалі сваіх вучняў да атры- 
мання вышэйшай адукацыі даволі грунтоўна. Дый 
плаціць за навучанне трэба было немалыя грошы.

Ва універсітэце можна было вучыцца і без ус- 
тупных экзаменаў. Службоўцы і адпраўныя чы- 
ноўнікі "і наогул асобы мужчынскага полу ўсіх 
станаў, якія маюць пэўнае грамадскае становішча", 
дасягнуўшы 17-гадовага ўзросту, плацілі за наву- 
чанне і залічаліся ў "вольныя слухачы". Яны ат- 
рымлівалі магчымасць наведваць усе лекцыі або 
толькі тыя, што абіралі самі.

За навучанне ў вышэйшых навучальных уста- 
новах Расеі грошы ўносіліся два разы штогод у 
строга азначаны тэрмін. Затрымка, калі яе спе- 
цыяльна не дазваляла ўправа універсітэта, адразу 
выклікала адлічэнне студэнта. Пад час навучання 
Садоўскаму нс раз даводзілася звяртацца да ўп- 
равы з просьбай перанесці тэрмін уплаты. Баціікі, 
відаць, не вельмі песцілі сына грашыма. А вось

бедных, ці, як іх звалі тады, "недастатных", сту- 
дэнтаў маглі зусім вызваліць ад платы за наву- 
чанне. Дзеля гэтага неабходна было мець спецы- 
яльнае "Пасведчанне аб беднасці" і выдатныя 
адзнакі ў атэстаце па законс Божым, расейскай 
мовс, матэматыцы, грэцкай, лацінскай мовах. 
Вызваленыя ад платы студэнты на экзаменах 
павінны былі атрымліваць адзнакі не ніжэйшыя 
за "добрую".

Універсітэцкая адукацыя лічылася самай прэ- 
стыжнай у Расеі. Звычайна тут канцэнтраваліся 
найбольш таленавітыя выкладчыкі, было самае 
сучаснае навуковае абсталяванне. Усс славутыя 
рускія навукоўцы XIX — пачатку XX стагоддзя ў 
розныя часы былі выкладчыкамі ў вышэйшых на- 
вучальных установах.

Рада універсітэтаў рупілася толькі пра як мага 
лепшую якасць навучання студэнтаў. Статут уні- 
всрсітэта забараняў тут усялякую палітычную 
дзейнасць. У спсцыяльных "Правілах, якім павінны 
падпарадкоўвацца студэнты С.-Пецярбургскага уні- 
версітэта", навучэнцы былі названыя "асобнымі 
навсдвальнікамі". Ім забараняліся ўсе калсктыў- 
ныя дзеянні, наведванне таемных таварыстваў і 
гурткоў.

"Ад студэнтаў патрабуецца захаванне прыстой- 
насці і не дазвалясцца выказванне ўхвалення ці 
ганьбавання як пад час лекцый, так і наогул у 
сценах універсітэта. Наведванне лекцый для сту- 
дэнтаў абавязковае. He дазваляецца з’яўляцца ва 
універсітэт ў вопратцы, забароненай паліцэйскімі 
правіламі. Забараняецца студэнтам ва універсітэце 
паліць тытунь"*. За парушэнне гэтых і іншых 
правілаў юнака маглі выклікаць ва універсітэцкі 
суд, які мог адлічыць яго з ліку студэнтаў. Ад- 
нак трэба адзначыць, што выкладчыкі, якія ўва- 
ходзілі ў склад суда, вельмі рэдка выкарыстоў- 
валі такую мсру, а звычайна абмяжоўваліся 
больш мяккім пакараннем — заўвагай, вымовай, 
арыштам да сямі дзён.

Правйла для студенпюв й постороннйх слушателей С.-Пе- 
тербургского унйверсйтета. СПб., 1878. С. 8—9.

Існаваў вельмі строгі кантроль якасці ведаў. 
Адказы на экзаменах маглі быць ацэнены як 
"слабыя", "пасрэдныя", "дастатковыя", "добрыя", 
"выдатныя". Дзеля пераводу на наступны курс 
трэба было атрымаць адзнаку, не ніжэйшую за 
"дастатковую”. Тыя, хто не вытрымліваў выпра- 
бавання, вучыліся на гэтым жа курсе другі год. 
За час навучання студэнта маглі пакінуць на 
другі год толькі два разы. Натуральна, што за 
паўторны курс таксама трэба было плаціць. Наогул 
жа на другі год пакідалі вельмі рэдка і здаралася 
гэта звычайна не праз нядбайнасць студэнтаў, a 
з прычыны іх хваробы, смерці родных і інш.

У дарэвалюцыйных універсітэтах стыпендыю 
маглі атрымліваць толькі "недастатныя" студэнты 
пры ўмовах іх добрых ці выдатных поспехаў. Каб 
мець свае грошы, студэнты старэйшых курсаў 
займаліся рэпетытарствам: рыхтавалі да перавод- 
ных экзаменаў у гімназіі нядбайных вучняў з за- 
можных сем’яў. Рабіць гэта маглі толькі студэн- 
ты, якія самі паспяхова здалі экзамсны за I і П 
курсы. Яны атрымлівалі спецыяльны дазвол ад 
кіраўніцтва універсітэта на права даваць урокі.

На трэцім курсе такі дазвол атрымаў і Аляк- 
сандр Садоўскі. Заробленыя грошы ён выкарыстаў 
на падарожжа ў Швецыю і Нарвегію. Веданнс 
мовы зрабіла вандроўку асабліва прыемнай.

Працэс навучання ва унівсрсітэце быў нала- 
джаны так, што выклікаў у студэнтаў жаданне 
займацца самастойнай навуковай працай. Для най- 
больш таленавітых і здольных ствараліся дзеля гэ- 
тага ўсе ўмовы.

Яшчэ студэнтам А. Садоўскі пачынас навуко- 
выя даследванні. 3 20 да 30 снсжня 1880 года ў 
Санкт-Пецярбурзе праходзіў VI з’езд расейскіх 
прыродазнаўцаў і лекараў. Паводле статута з’сз- 
да, студэнты не маглі рабіць даклады і паведам- 
ленні. Аднак з першай навуковай працай Садоўскага 
ўдзельнікі фізічнай секцыі былі пазнаёмленыя. Яе 
прачытаў сябар Расейскага фізічна-хімічнага та- 
варыства прыват-дацэнт С.-Пецярбургскага уні- 
версітэта У. Лермантаў.
2. Зак. 936 17



Праца была прысвечаная даследванню гальва- 
нічнага элемснта Ніадэ. Элемент Ніадэ складаўся 
з вугальнай пласцінкі, апушчанай у рашчыну 
хлорнай вапны, і цынкавага стрыжня, які зна- 
ходзіўся ў слабой рашчыне спажыўнай солі. 
"Згодна з паведамленнем аўтара, элемент атры- 
маўся всльмі стабільным: электраўзбуджальная 
сіла яго спачатку была 1 даніэль, а праз 2 гадзіны 
бесперапыннага дзсяння змсншылася толькі блізу 
на 1%. Праз 9 дзён электраўзбуджальная сіла 
была яшчэ 0,8 даніэля"*.  У пратаколах фізічнай 
секцыі з’езда былі зафіксаваны вслічыні, што ха- 
рактарызавалі незвычайную для таго часу ста- 
більнасць элемента.

Адзначым, што і другі беларускі фізік — Ка- 
роль Чаховіч**  таксама пачынаў свае фізічныя 
эксперыменты з даследвання "звышстабільнага 
гальванічнага элемента" Юліюса Томсана. За амаль 
20 гадоў, што • прайшлі з часу віленскіх эксперы- 
ментаў К. Чаховіча, фізіка зрабіла не адзін крок 
наперад, але праблема стабільных крыніцаў элск- 
трычнасці заставалася неразвязанай.

Заключным актам навучання ва універсітэце 
было атрыманне ступені кандыдата або годнасці 
правадзейнага студэнта.

Наяўнасць навуковай ступені або годнасці ў 
Расеі XIX стагоддзя была набходнай умовай ат- 
рымання "класнай" пасады прафесійнага наву- 
коўца ў дзяржаўных вышэйшых і сярэдніх наву- 
чальных і навуковых установах. Каб атрымаць 
ступень кандыдата, неабходна было здаць экзаме- 
ны па ўсім універсітэцкім курсс факультэта, a 
таксама абараніць самастойна выкананую навуко- 
вую працу — "пісьмовае разважанне".

Патрабаванні для атрымання ступені або год- 
насці былі вельмі высокія. "Кандыдацкі бал" скла- 
даў у сярэднім 4,5. Сюды ўваходзілі таксама ад- 
знакі пераводных экзаменаў. Спаборнік ступені

* Журнал Русского фйзйка-хчмйческого обіцества. Т. 12, выіі. 
4, отдел фйзйч. С. 83.

** Процькй Т. С. 'Зксперымнтатар з Беластоцкай гімназіі: 
Кароль Чаховіч. Мн., 1990.

кандыдата мусіў зрабіць навуковую працу па праб- 
лемах аднаго з профільных прадмстаў факультэ- 
та. Толькі пасля публічнай абароны "разважання" 
Рада універсітэта пастанаўляла надаць ступень. Ак- 
рамя гэтага, як адзначалася ў "Правілах", ступень 
кандыдата атрымліваў толькі той, "хто даказаў 
на экзамене, што добра разумее творы на нямец- 
кай або французскай мовах з яго факультэцкіх 
прадметаў" .

Усяго ў 1881 годзе ў Санкт-Пецярбургскім уні- 
версітэце ступень кандыдата атрымалі 169 чала- 
век, а годнасць правадзейнага студэнта — 59. 3 
іх па фізічна-матэматычным факультэце адпавед- 
на 80 і 15 чалавек. Калі ўлічыць, што ва уні- 
версітэце тады навучалася блізу дзвюх тысяч сту- 
дэнтаў (на фізічна-матэматычным факультэце — 
968), можна сабе ўявіць узровень патрабаванняў. 
У сярэднім толькі адзін з трох канчаў універсітэт 
са ступенню ці годнасцю правадзейнага студэнта.

У траўні 1881 года студэнт Садоўскі паспяхова 
прайшоў "канчатковыя выпрабаванні", бліскуча аба- 
раніў дыпломную працу і пастановай Рады універ- 
сітэта атрымаў ступень кандыдата па фізічна-матэ- 
матычным аддзяленні. Задаволены, ён паехаў у 
Гельсінгфорс падзяліцца сваёй радасцю з бацькамі.

3 заканчэннем універсітэта канчалася і юнацт- 
ва Аляксандра. Верылася, што яго чакае напера- 
дзе самастойная праца — дзеля грошай, і абавязко- 
ва "для душы".

Правнла для студентов й постороннйх слушателей С.-Пе- 
тербургского уннверсйтета. СПб., 1878. С. 27.



ПЕРШЫЯ KP0K1 
ДА НАВУКОВЫХ 
ВЯРШЫНЯЎ

" Прафесарскі кандыдат" * У фізічна-хімічным 
іііаварыстве * Пашырэнне навуковага свепіаііогляду 
* Сябры з Мікалаеўскай марской акадэміі * 
Выкладчык чатырох 13НУ * У Юр'еў — 
экстраардынарным прафесарам

ВЫКЛАДЧЫК ФІЗІКІ 
Ў САНКТ-ПЕЦЯРБУРЗЕ

Пасля паспяховага заканчэння фізічна- 
матэматычнага факультэта пастановай Рады уні- 
версітэта за 15 верасня 1881 года Садоўскі быў 
пакінуты ў якасці "прафесарскага кандыдата", як 
тады пісалі "для падрыхтоўкі да прафесарскай 
годнасці". Сёння мы назвалі б яго аспірантам.

Падрыхтоўка "прафесарскіх кандыдатаў" у ра- 
сейскіх універсітэтах пачалася ў 1867 годзе. Да- 
туль рыхтавацца да прафесарскай годнасці можна 
было толькі за мяжой. У Пецярбургскім, Хар- 
каўскім, Казанскім і Кіеўскім універсітэтах дзеля 
гэтага былі вызначаныя спецыяльныя гадавыя сты- 
пендыі па 600 рублёў. У стыпендыяты абіраліся 
выпускнікі універсітэтаў, якія скончьілі кўрс на- 
вучання з выдатнымі адзнакамі. Для далейшай 
вучобы і самаўдасканалення кожны прымацоў- 
ваўся да аднаго з прафесараў універсітэта і быў 
абавязаны падаваць кожнае паўгоддзе пісьмовыя 
працы, а на працягу двух гадоў вытрымаць экза- 
мен на ступень магістра і напісаць дысертацыю. 
Стыпендыяты абавязаліся служыць у распараджэнні 
Міністэрства народнай асветы не мснш за два гады 
за кожны год атрымання стыпендыі. 600 рублёў 
на той час — грошы вялікія. Таму стыпендый 
было зусім мала.
20



3 1873 года пачалі рыхтаваць "прафссарскіх 
кандыдатаў" за свой кошт. У 1881 годзе ў Пецяр- 
бургскім універсітэце для падрыхтоўкі да прафе- 
сарскай годнасці пакінулі 41 студэнта (з іх 4 у 
галіне фізікі і 4 у галіне матэматыкі). Больш за 
палову іх, у тым ліку і Аляксандр Садоўскі, не 
атрымлівалі стыпендыі.

У дарэвалюцыйнай Расеі не было прынята, каб 
дарослых дзяцей утрымлівалі бацькі. Звычайна 
дзеці, дасягнуўшы паўналецця і атрымаўшы аду- 
кацыю, самі зараблялі сабе на хлсб. He стаў вылу- 
чэннем і Аляксандр. У снежні 1882 года дваццаці- 
трохгадовы аспірант пачаў выкладаць матэматыку 
ў прыватнай гімназіі, якую ўтрымліваў калежскі 
саветнік К. Май. А з 1 студзеня 1883 года ён„на- 
няўся выкладаць матэматыку яшчэ і ў Елісаве- 
цінскай навучальні.

У Расейскай імперыі сярэднюю адукацыю можна 
было атрымаць не толькі ў дзяржаўных наву- 
чальных установах — гімназіях і рэальных на- 
вучальнях, але і ў прыватных. Звычайна там 
вучыліся тыя, хто не імкнуўся атрымаць вышэй- 
шую адукацыю: выпускнікоў большасці прыват- 
ных навучальных установаў не прымалі ва уні- 
версітэты і інстытуты. Гімназія Мая, аднак, мела 
асаблівы статус. 7 сакавіка 1882 года загадам па Міні- 
стэрстве народнай асветы ёй былі нададзеныя пра- 
вы, якія мелі толькі дзяржаўныя гімназіі (паводлс 
Статуту гімназіяў 1871 года). Таму выкладчыкі 
неслі асаблівую адказнасць за падрыхтоўку вучняў.

Праца ў гімназіі стала добрай школай для бу- 
дучага прафесара. I хаця ён не быў штатным вы- 
кладчыкам (праца па найме не залічвалася ў пен- 
сійны стаж), працаваў там аж да 1888 года, пакуль 
не пачаў выкладаць у вышэйшых навучальных 
установах.

За 2 гады аспірантуры Садоўскі не прайшоў 
магістэрскіх экзаменаў і не падрыхтаваў дысерта- 
цыі. Але улічваючы актыўную навуковую дзей- 
насць Садоўскага ў фізічна-хімічным таварыстве, 
Рада універсітэта пакінула яго на факультэце 
спачатку да 1 кастрычніка 1883 года, а затым і 
да 1 чэрвеня 1884 года. Аднак (хутчэй за ўсе з



матэрыяльных меркаванняў) ён не выкарыстаў 
магчымасцяў "прафесарскага кандыдата". 24 ліс- 
тапада 1883 года даследчык паступіў на службу 
штатным выкладчыкам матэматыкі і фізікі ў 
прыватную жаночую гімназію Э. Шаффе за 590 
рублёў на год. Працаваць "для душы" і атрым- 
ліваць за гэтую працу грошы сталася для яго 
няздзейсненай марай.

У царскай Расеі стан чалавека ў дзяржаўнай 
сістэме вызначаўся не столькі пасадай, сколькі 
чынам, які быў сацыяльнай характарыстыкай, 
сімвалам прыналежных яму правоў і прывілеяў. 
Чын вызначаў і ўзровень аплаты працы. У роз- 
ных афіцыйных дакументах азначэннс чыну 
папярэднічала прозвішчу або ішло непасрэдна за 
ім перад усімі астатнімі біяграфічнымі звесткамі. 
Нават вядомы ўсяму свету хімік Д. Мендзялееў у 
службовай перапісцы азначаўся не як прафссар, 
доктар навук, а як таемны дарадчык ("тайный 
совстннк"). "Статут аб службс грамадзянскай" ад- 
носна універсітэцкіх ступеняў абумоўліваў, што 
правадзейныя студэнты і кандыдаты паступаюць 
на службу з чынамі не ніжэй адпаведна за XII і 
X клас, магістры — IX, дактары — VIII.

У 1888/89 навучальным годзе Садоўскі пачаў 
выкладаць фізіку ў Пецярбургскім інстытуце гра- 
мадзянскіх інжынераў. Запрашэнне Рады 
інстытута, адрасаванае Садоўскаму, было зацвер- 
джанае ажно таварышам Міністра ўнутраных 
справаў, пад ведамам якога знаходзіўся інстытут. 
Станоўчае рашэнне было абумоўлсна тым, што 
навуковец нарэшце атрымаў свой першы класны 
чын калежскага асэсара, адпаведна IX класу у 
12-класным "Табелі аб рангах". I, вядома, высо- 
кай якасцю выкладання.

3 гэтага часу павышэнні і ўзнагароды Са- 
доўскі атрымліваў даволі спраўна: у 1889 годзе 
ён стаў надворным дарадчыкам, 24 лістапада 
1891 года — калежскім дарадчыкам, 1 студзеня 
191 1 года — правадзейным стацкім дарадчыкам. 
За сваю трыццацігадовую педагагічную дзейнасць 
атрымаў шэсць ордэнаў і два медалі. Трэба ад- 
значыць, што гэта не было нейкім выключэннем.

За добрасумленную працу выкладчыкі гімназіяў і 
вышэйшых навучальных установаў рэгулярна, 
кожныя 5 гадоў, атрымлівалі ўрадавыя ўзнагароды, 
павышэнні. Так дзяржава заахвочвала здольных і 
працавітых настаўнікаў. Былі й іншыя формы 
выяўлення грамадскай пашаны: наданне годнасці 
"заслужаны", абранне ў розныя грамадскія камітэты. 
Так, у 1884 годзе Садоўскага абралі сакратаром 
педагагічнай Рады гімназіі, абавязкі якога ён до- 
брасумленна выконваў некалькі гадоў.

Канферэнцыя*  Марской Мікаласўскай акадэміі 
7 кастрычніка 1888 года запрасіла Садоўскага 
быць кіраўніком практычных заняткаў па фізіцы. 
3 Марской акадэміяй Садоўскі меў сувязі ажно 
да 1918 года; тут ён знайшоў шмат сяброў, цёп- 
лас стаўленне да якіх захоўваў усё жыццё.

Марская акадэмія на той час была унікальнай 
навучальнай установай. Яна складалася з 3 ад- 
дзяленняў — гідраграфічнага, механічнага і ка- 
раблебудаўнічага. Слухачы акадэміі залічаліся 
сюды на 2 гады, набор новага курса ажыццяўляў- 
ся толькі пасля выпуску старога. Тут вучыліся афі- 
цэры, якія праслужылі ў гэтым стане не менш за 
два гады.

Асноўнай мэтай акадэміі была падрыхтоўка 
спецыялістаў з вышэйшай ваенна-марской і вы- 
шэйшай спецыяльнай тэхнічнай адукацыяй. Слу- 
хачоў было няшмат: на гідраграфічным — 10 ча- 
лавек, на двух астатніх аддзяленнях — па 5. 
Акадэмія займала тры аўдыторыі "з вокнамі на 
Няву".

Выкладалі ў акадэміі 9 прафесараў, сярод якіх 
вядомыя вучоныя таго часу А. Коркін, Г. Цімэ, 
М. Цынгер, I. Калонг, К. Краевіч, I. Шпіндлер, 
зямляк Садоўскага беларус I. Яўнсвіч. Тут існаваў 
асаблівы дух патрабавальнасці, зацікаўленасці ў 
глыбокіх ведах. Слухачы акадэміі кожны дзень 
мелі па 4 лекцыі з дзвюх акадэмічных гадзінаў. 
Праграмы заняткаў былі цікавыя і насычаныя. 
Аднак і яны не заўсёды задавальнялі вельмі па-

*
Канферэнцыя — сход прафесараў вышэіййай навучальнай ус- 

тановы, які загадваў навукова-навучальнымі спрйвамі.

трабавальных прафссараў, якія імкнуліся выйсці 
за межы праграмы, азнаёміць слухачоў з новымі 
навуковымі распрацоўкамі. Дзеля гэтага збіраліся 
на кватэры ў Садоўскага: прафесары чыталі лек- 
цыі, курсанты іх запісвалі. Узровень лекцыяў 
быў всльмі высокі. Дастаткова сказаць, што за- 
канспектаваны на кватэры Садоўскага курс лі- 
нейных раўнанняў з частковай вытворнай, якія 
чытаў А. Коркін у 1891 годзс, праз 42 гады, у 
1933 годзе, быў выпушчаны асобнай брашурай. 
Яго выдаў вядомы вучоны акадэмік A. М. Кры- 
лоў, які ў 1888—1891 гадах вучыўся ў акадэміі.

Напачатку А. Садоўскі дапамагаў на лскцыях 
К. Краевічу, аўтару папулярнага падручніка фі- 
зікі для гімназіяў. Краевіч абсталяваў у ака- 
дэміі выдатны фізічны кабінст з найноўшымі 
фізічнымі прыладамі. Працаваць тут было вельмі 
прыемна. У 1890 годзе Краевіч нечакана захва- 
рэў і праз год памёр. Свой сум і жаль з нагоды 
страты настаўніка і сябра, выдатнага педагога 
і вучонага Садоўскі выказаў у творы "Памяці 
К. 3. Краевіча", які Расейскае фізічна-хімічнае 
таварыства надрукавала ў сваім часопісе ў якасці 
некралога нябожчыку.

Чытанне лекцый па электрычнасці ў Марской 
акадэміі было даручана А. Садоўскаму. "Чытаў 
ён цудоўна; што да сутнасці справы, прытрым- 
ліваўся крытычнага метаду Краевіча. Яго май- 
стэрства эксперыментатара, бадай, неперасягаль- 
нае"*, — пісаў потым А. Крылоў.

"Крытычны мстад", які ўжываў у лекцыях Са- 
доўскі, грунтаваўся на дасканалым выяўленні да- 
пушчэнняў і псрадумоў пры тлумачэнні тых ці 
іншых вынікаў тэорыі або эксперымснту. "Матэ- 
матыка, як жорны, перамолвае тое, што ў іх за- 
сыпаюць, і як засыпаўшы лебяду, вы не атрымаеце 
пшанічнай мукі, так і спісаўшы цэлыя старонкі 
формуламі, вы не атрымаеце ісціны з аблудных 
перадумоваў" — вядомае выказваннс геолага 
Гекслі найлспшым чынам характарызуе мэтазгод-

Крылов /1. Н. Воспомйнанйя н очеркй. М., 1956. С. 105.

насць выкарыстання "крытычнага метаду". Асабліва 
для тэхнікаў, якія часта "лічаць, што чым скла- 
данейшае вывядзенне формулы, тым большага да- 
веру яна заслугоўвае".

Лекцыі Садоўскага адрозніваліся дакладнасцю 
фармулёвак. Кожная з іх пачыналася выкладам 
асноўнай тэмы. Пры гэтым паведамлялася, якія 
дапаможныя пытанні будуць разгледжаныя, тлу- 
мачылася, дзеля чаго іх трэба асвятліць. Каш- 
тоўнасць такога чытання ў тым, што слухачы з 
самага пачатку разумслі лектара, ведалі, што не- 
абходна даказаць. У выніку кожная лекцыя пе- 
ратварылася, так бы мовіць, у невялічкі даклад 
па разгляданым пытанні; даклад выразны і гар- 
манічны і ў сэнсе пастаноўкі пытання, і ў пасля- 
доўнасці разважання пры доказах, і па атрыма- 
ным выніку.

Экзамены Садоўскі прымаў па сістэме незвы- 
чайнай і дзіўнай для сённяшняга студэнта, аднак 
вельмі зручнай. Кожны ахвотны здаць фізіку мог 
падысці да выкладчыка пасля лекцыі бсз папя- 
рэдняй дамоўленасці. Самастойная падрыхтоўка 
студэнтаў была грунтоўная — ніхто не вымушаў 
ісці на экзамен непадрыхтаваным. А рабіць гэта 
самому, не ведаючы курса, было сорамна.

1891 год быў для Садоўскага асабліва насыча- 
ны падзеямі. Трыццацідвухгадовы выкладчык фі- 
зікі ажаніўся з дачкой калежскага дарадчыка Ка- 
цярынай Паўлаўнай Салье, якая да канца жыцця 
была яму верным сябрам і памочнікам.

Расло майстэрства маладога вучонага як вы- 
кладчыка. Неўзабаве яму прапанавалі выкладаць 
фізіку ў Горным інстытуцс. Захаваліся канспекты 
лекцыяў, якія ён чытаў на I—III курсах Горнага 
інстытута і на 1 курсе Інстытута грамадзянскіх 
інжынераў. Старанна і акуратна запісаныя сту- 
дэнтамі і адрэдагаваныя самім Садоўскім (у тзк- 
стах ёсць ягоныя аўтографы), яны затым былі літа- 
графічна памножаныя. Лекцыі не састарэлі і да 
сённяшняга дня, не зважаючы на тое, што ў тлу- 
мачэнні цеплавых і электрычных з’яваў сучасная 
фізіка зрабіла значны крок наперад ад 90 гадоў

XIX стагоддзя. Яны карысныя і сучаснаму сту- 
дэнту-тэхніку.

У 1892 годзе ў Садоўскіх нарадзіўся сын Аляк- 
сандр, а праз год дачка Кацярына. Утрымліваць 
вялікую сям’ю ў сталічным горадзе было цяжка, 
і з лютага 1893 года Садоўскі пачаў выкладаць фізі- 
ку яшчэ і на Вышэйшых жаночых курсах. Пры 
гэтым ён не пакінуў актыўнай навуковай працы.

Што і казаць, нагрузка была вялікая. Але ва 
ўзросце Хрыста хацслася зрабіць як мага болсй, 
ніякія перашкоды не здаваліся неадольнымі.

УДЗЕЛЬНІК НАВУКОВЫХ 
СУПОЛЬНІЦТВАЎ

У другой паловс XIX стагоддзя аргані- 
зацыйным цэнтрам рускай фізікі быў Пецярбург. 
У Заходняй Еўропе і Расеі да гэтага часу скла- 
ліся розныя формы арганізацыі навукі. Галоўнай 
з іх былі кафедры вышэйшых навучальных устано- 
ваў. У абавязкі іх членаў, акрамя чытання лекцый 
і наладжвання практычных заняткаў, уваходзіла 
навуковая праца. Паколькі вышэйшых навучаль- 
ных установаў у Расеі было мала, патрэбу гра- 
мадства ў развіцці навуковых всдаў адыгрывалі і 
сярэднія навучальныя ўстановы — гімназіі і на- 
вучальні. Іхная роля была асабліва высокая на 
Беларусі.

3 развіццём прыродазнаўства навука паступова 
ператваралася ва ўсё больш дарагі занятак. Для 
даследванняў ужо было недастаткова простых 
прыладаў, якія навукоўцы калі-нікалі маглі зра- 
біць самастойна. Стала патрэбна і каардынацыя 
дзеянняў даследчыкаў, вызначэнне прыярытэтных 
кірункаў працы.

Для станаўлсння светапогляду вучонага, вы- 
значэння асноўных рысаў характару ягонай пра- 
фесійнай дзейнасці вялікас значэнне мае асярод- 
дзе, у якім навуковец фармуецца. Магчымасць 
абмеркаваць сваю ідэю, паведаміць вынікі працы, 
выслухаць крытычныя заўвагі аднадумцаў спрыяе 
росквіту навуковай творчасці даследчыка.
26



У Расеі ў другой палове XIX — пачатку XX 
стагоддзя такім плённым асяроддзем былі розныя 
навуковыя таварыствы, якія аб’ядноўвалі ў сваіх 
шэрагах шматлікіх прыхільнікаў навукі. Звычайна 
яны ствараліся пры вышэйшай навучальнай устано- 
ве; некаторыя з іх карысталіся матэрыяльнай пад- 
трымкай дзяржавы — так званыя імператарскія та- 
варыствы.

У 1872 годзе пры Пецярбургскім універсітэце 
было арганізаванае псршае ў краіне фізічнае та- 
варыства, якое потым аб’ядналася з хімічным у 
Расейскас фізічна-хімічнае таварыства. Сябрамі- 
заснавальнікамі яго былі вядомыя фізікі Ф. Пет- 
рушэўскі, Б. Якобі, Р. Лснц, К. Краевіч. На мо- 
мант утварэння ў таварыстве зарэгістраваныя 33 
сябры, а на канец года прынятыя яшчэ 22, сярод 
іх беларускі фізік, выкладчык Беластоцкай гімназіі 
К. Чаховіч.

Расейскае фізічнае таварыства падтрымлівала 
сувязь з Французскім фізічным таварыствам, за- 
снаваным на год пазней. Дастаткова цсснаму су- 
працоўніцтву дапамагала тое, што практычна ўсе 
яго сябры валодалі як мінімум дзвюма замежнымі 
мовамі — часцей за ўсё французскай і нямсцкай. 
Выдатна ведаў гэтыя мовы і Садоўскі.

Як ужо адзначалася, сваё першае навуковае 
павсдамленне навуковец рабіў яшчэ студэнтам на 
паседжанні фізічнай секцыі VI з’езда прырода- 
знаўцаў і лекараў. У працы секцыі ўдзельнічала 
і большасць сяброў фізічнага таварыства. Высокая 
якасць навуковай працы была заўважаная. 27 ка- 
стрычніка 1881 года выкладчыкі фізікі С.-Пецяр- 
бургскага універсітэта, вядомыя вучоныя I. Борг- 
ман і А. Хвольсан прапанавалі Садоўскага ў 
сябры фізічна-хімічнага таварыства і далі яму ста- 
ноўчую рэкамендацыю. Пастановай агульнага схо- 
ду 17 снежня 1881 года Аляксандр Садоўскі стаў 
паўнапраўным удзсльнікам навуковага суполь- 
ніцтва.

У пецярбургскім перыядзе А. Садоўскі — адзін 
з актыўных сяброў таварыства. Ён рэгулярна на- 
ведвае ўсе паседжанні, робіць даклады, заўва- 
гі, выказвае прапановы. 18 красавіка 1882 года

Ф. Петрушэўскі на агульным сходзе таварыства 
дэманстраваў дослед з прыладай, злучанай з на- 
магнічаным і ненамагнічаным жалезнымі прутамі: 
пры іх злучэнні рэгістравалася ўзнікненне элект- 
рычных токаў. Даклад выклікаў вялікую ціка- 
васць слухачоў. А ўжо 20 красавіка на паседжанні 
фізічнага аддзялення Петрушэўскі паведаміў, што 
Садоўскі зрабіў выкладкі для вызначэння элект- 
раўзбуджальнай сілы ў гэтым доследзе. Зроблсны 
разлік прадказваў, што велічыня электраўзбу- 
джальнай сілы будзе расці пры паўтарэнні досле- 
даў. Што і назіралася на самой справе.

7 жніўня 1887 года над тэрыторыяй Расейскай 
імперыі павінна было адбыцца сонечнае зацьмен- 
не. Да гэтай унікальнай з’явы прыроды наву- 
коўцы фізічна-хімічнага таварыства намерыліся 
грунтоўна падрыхтавацца. 12 траўня на паседжанні 
таварыства было пастаноўлена паслаць тры экспе- 
дыцыі для назірання зацьмення — у Краснаярск, 
Маскву і Вільню. На гэтым жа паседжанні А. 
Садоўскі паведаміў аб характары палярыстычных 
назіранняў, якія меркаваліся ў часе зацьмення, a 
таксама аб магчымасці і спосабах іх выканання. 
Назіранні павінны былі развязаць пытанне пра 
размеркаванне палярызаванага святла ў кароне.

Вынікі доследаў Садоўскага былі надрукаваныя 
ў "Часопісе" таварыства. Гэта быў яго першы на- 
вуковы артыкул.

Удзел у паседжаннях Расейскага фізічна-хіміч- 
нага таварыства спрыяў развіццю навуковага света- 
погляду А. Садоўскага. Ён актыўна ўдзельнічае у 
абмеркаванні кожнага пытання, выказвас ўласныя 
думкі, расказвае, што робяць навукоўцы за мяжой. 
Да свайго пераезду ў Юр’еў даследчык не прапус- 
кае ніводнага схода.

3 гэтым таварыствам звязаныя самыя светлыя 
падзеі навуковага жыцця Садоўскага. У "Часопісе" 
таварыства ён надрукаваў вынікі магістэрскай ды- 
сертацыі, дзяліўся з чытачамі сваімі навуковымі 
разважаннямі. Тут абмяркоўваў і свае навуковыя 
адкрыцці. А на адным з паседжанняў таварыства 
адбылося і вяртанне Садоўскаму прыярытэта ў 
навуковым адкрыцці.

Апошняе сваё паведамленне на паседжанні 
фізічнага аддзялення А. Садоўскі зрабіў 9 ліста- 
пада 1904 года. Яно было прысвечанае даследван- 
ню нелакалізаванай інтэрфсрэнцыі: навуковец 
разглядаў Ньютанавы колцы пры асвятленні з ад- 
наго пункта. Адзначыўшы, што інтэрферэнцыя 
назіраецца не толькі на паверхні шкла, алс і ў 
кожным пункце прасторы ў палосе адлюстравана- 
га святла, Садоўскі прапанаваў разглядаць яе як 
зыходную ад двух светлавых пунктаў. Гэтая пе- 
радумова дазваляла звссці тлумачэннс да тэорыі 
інтэрферэнцыі Фрэнэля для выпадку, калі адна 
пунктавая крыніца змяшчаецца перад другой 
(пры рэальнай крыніцы замест аднаго інтэр- 
ферэнцыйнага малюнка атрымліваецца некалькі 
несупадальных паміж сабой размытых колцаў). 
Як эксперыментатар А. Садоўскі адразу адзначыў 
магчымасць практычнага выкарыстання вынікаў 
даследвання. Паколькі эфект атрымліваецца пры 
адлюстраванні ад дзвюх паверхняў шкла, ён 
сведчыць пра адсутнасць паралельнасці роўніцаў 
шкла.

Захаваўся толькі пратакольны запіс паведам- 
лення. Друкаваць вынікі сваёй працы навуковец 
не схацеў.

На пачатку XX стагоддзя ў Расеі атрымала 
развіццё яшчэ адна форма навуковых суполь- 
ніцтваў — з’езды прыродазнаўцаў*. Яны адбы- 
валіся ва універсітэтах досыць рэгулярна і пры- 
ваблівалі вялікую колькасць удзельнікаў.

З’езды расейскіх прыродазнаўцаў і лекараў аб- 
мяркоўвалі вялікае кола навуковых праблемаў. 
На іх працавалі розныя паводле характару сек- 
цыі: фізікі, хіміі, заалогіі, матэматыкі, батанікі,

Пачатак дзейнасці аналагічных з'ездаў у Заходняй Еўропе 
датуецца 1815 годам, калі адбыўся першы навуковы з'езд у 
Швейцйрыі. Лершы з'езд германскіх прыродазнаўцаў і лекараў 
адбыўся ў Ляйпцыгу ў 1822 годзе. У Ангелыччыне нйвуковыя 
з'езды началіся стварэннем Брытанскай асацыяцыі снрыяння 
навуцы ў 1831 годзе. Германскія з'езды мелі галоўнай мэтай 
забяспечанне асабістых кантактаў паміж нямецкімі наву- 
коўцамі. У Ангелыйчыне асноўная ўвага аддавалася падтрымцы 
найболый перспектыўных навуковых распрацовак.

аграноміі, фізічнай геаграфіі, статыстыкі, павет- 
раплавання ды іншыя. Гэта давала магчымасць 
удзельнікам атрымліваць веды пра найноўшыя да- 
сягненні практычна ва ўсіх галінах прырода- 
знаўства. Да ўдзелу ў абмеркаванні навуковых 
задач прыцягваліся навукоўцы не толькі з буй- 
ных цэнтраў, але і з невялікіх гарадоў. Удзель- 
нікамі з’ездаў былі прадстаўнікі больш чым 150 
гарадоў і мястэчкаў беларускага краю — Бабруй- 
ска, Барысава, Берасця, Віцебска, Гомеля, Горак, 
Горадні, Ліды, Ашмяны, Менска, Пінска, Магі- 
лева, Мазыра, Полацка, Слуцка і інш. Гэта сад- 
зейнічала распаўсюджванню навуковых ведаў, іх 
папулярызацыі. З’езды былі добрай школай для 
прафесійнай падрыхтоўкі навуковых кадраў.

А. Садоўскі браў актыўны ўдзел у працы ўсіх 
з’ездаў рускіх прыродазнаўцаў, што адбываліся ў 
С.-Пецярбурзе. На выставе ў фізічнай лабарато- 
рыі С.-Пецярбургскага універсітэта пад час пра- 
цы VIII з’езда (1890 год) дэманстраваўся паляры- 
метр Врайта, які навуковец істотна мадэрнізаваў. 
Палярыметр прызначаўся для назірання сонечнага 
зацьмення. На паседжанні секцыі фізікі XI з’езда 
(1901 год) А. Садоўскага абралі ганаровым старшы- 
нёю сскцыі. Мснавіта на ёй быў зроблены даклад 
аб светлавым ціску, які вымераў П. Лебедзеў.

НА ПАСАДУ ПРАФЕСАРА

Аляксандр Садоўскі шмат працаваў. 
Апрача таго, што выкладаў фізіку ў чатырох 
вышэйшых навучальных установах, ён браў ак- 
тыўны ўдзел у грамадскім жыцці Санкт-Псцяр- 
бурга. I хоць асаблівай стомы не адчуваў, неаб- 
ходнасць рыхтаваць розныя паводле свайго зместу 
і прызначэнню курсы адымала шмат сіл. Грошай 
у сям’і не ставала, усё менш і менш заставалася 
часу, каб займацца любімай справай. Але хто 
многа працуе — таму і шанцуе...

Пры канцы 1893 года прафесар фізікі Юр’еў- 
скага універсітэта Б. Галіцын быў абраны права- 
дзейным членам Расейскай акадэміі навук. Згодна
зо



Статуту акадэміі, ён павінны быў пераехаць у 
Пецярбург. Рэктар універсітэта пачаў пошукі кан- 
дыдатуры для замены. Дзеля гэтага звярнуўся да 
вядомых вучоных. "На падставе атрыманых ад іх 
указанняў, — дакладваў аб выніках пошукаў мі- 
ністру народнай асветы апякун Рыжскай наву- 
чальнай акругі М. Лаўроўскі, — ён спыніўся на 
магістры фізікі С.-Пецярбургскага унівсрсітэта 
Садоўскім як дастаткова падрыхтаваным кандыда- 
це на азначаную кафедру". I далей: "Прысвяціў- 
шы сябе вывучэнню і выкладанню фізікі, сп. 
Садоўскі паступова набыў такую ганаровую вядо- 
масць як салідны вучоны і выдатны выкладчык, 
што ў цяперашнім часе выкладае гэты прадмет у 
чатырох вышэйшых спецыяльных навучальных 
установах, менавіта: у Горным інстытуце, Мар- 
ской акадэміі, Інстытуце грамадзянскіх інжынераў 
і на Вышэйшых жаночых курсах". Самыя ўхвальныя 
водгукі пра гэтага кандыдата рэктар атрымаў 
ад пецярбургскіх прафесараў Ф. Петрушэўскага і 
М. Ягорава. Першы з іх паведаміў, што сп. Са- 
доўскі вядомы сваім выкладаннем фізікі ў розных 
вышэйшых навучальных установах і досыць пад- 
рыхтаваны для прыняцця універсітэцкай кафедры, 
што "ў паседжаннях фізічнага таварыства A. 1. Са- 
доўскі неаднаразова з’яўляўся вельмі сур’ёзным 
дакладчыкам... Прафесар жа Ягораў адгукаецца 
пра сп. Садоўскага як пра спрактыкаванага лек- 
тара, майстэрскага эксперыментатара і выдатнага 
знаўца матэматыкі. Нягледзячы на забяспечанае 
(лекцыямі) сваё становішча і бліскучы выклад- 
чыцкі поспех, сп. Садоўскі, паводле прафссара 
Ягорава, жадаў бы, дзеля зберажэння часу і 
развіцця сваёй навуковай дзейнасці, заняць ка- 
федру ў Юр’еўскім універсітэце. Пахвальныя вод- 
гукі пра гэтага кандыдата атрыманы таксама ад 
прафесара Хвольсана і князя Галіцына"*.

Ці можна было атрымаць лепшыя водгукі!
Адзначым, што паводле Статута Юр’еўскага 

універсітэта, недапушчальным лічылася прызна-

ЦДГА СССР, фонд 733, вопіс 150, справа 1505, аркуш 1—2.

чэнне на пасаду экстраардынарнага прафссара 
асобы, якая не мсла годнасці магістра. Гэта маг- 
ло адбыцца толькі з дазволу самога цара. 23 сту- 
дзеня 1894 года цар згадзіўся прызначыць Са- 
доўскага выконваць абавязкі экстраардынарнага 
прафесара Юр’еўскага унівсрсітэта па кафедры 
фізікі з гадавым утрыманнем 2000 рублёў (1700 
рублёў штатных і 300 рублёў спецыяльных з 
фонду унівсрсітэта) — "маючы на ўвазе выдат- 
ныя педагагічныя здольнасці Садоўскага".

Атрымаўшы ордэн Святой Ганны 3-й ступені 
ды на перасяленне 300 рублёў, наш зямляк на 
пачатку лютага, у самую завею, паехаў з сям’ёй 
у Юр’еў. Тут А. Садоўскі пражыў дваццаць га- 
доў, Усе навуковыя дасягненні, поспехі выклад- 
чыка ў той ці іншай ступені звязаныя з Юр’сў- 
скім унівсрсітэтам.

Прыбалтыйскі горад Юр’еў** атрымаў рассйскі 
назоў напярэдадні пераезду сюды А. Садоўскага — 
у 1893 годзе. Да гэтага ён называўся Дэрптам. 
Адпавсдна новае найменне атрымаў і універсітэт. 
Гэтая, тады найстарэйшая вышэйшая навучальная 
ўстанова ў Расейскай імперыі мела цікавую гіс- 
торыю. Яе выпускнікамі былі сусвстна вядомыя 
вучоныя фізік Э. Ленц, эмбрыёлаг К. Бэр, хірург 
М. Пірагоў, складальнік "Толкового словаря жн- 
вого велмкорусского языка" У. Даль.

Да рэформы 1889 года, што ператварыла Дэрпц- 
кі унівсрсітэт у адзін з правінцыйных універ- 
сітэтаў Расеі, тут панаваў нямецкі дух. "Дэрпцкі 
універсітэт, без сумневу, самая цвёрдая астоя ня- 
мецкай прышлай стыхіі на Прыбалтыйскай ус- 
краіне і яе аўтаномнага, выключнага становішча 
ў расейскай дзяржаве, самая магутная зброя 
гвалтоўнага анямечання латышоў і эстаў, юры- 
дычнага і духовага заняволення бальшыні на- V ■• It***сельніцтва нямецкам меншынею , — так ацэнь-

* *
ЦДГЛ СССР, фонд 733, вопіс 150, справа 1026, аркуш 17.
Сучасны гораО Тарту ў Эспюніі.
Аксаков ft. С. Сочйненйя. М., 1887. Т. 6. С. 144—145.

Шляхецкі герб Садоўскіх з радаводу, які захоўваецца ў 
Цэнтральным гістарычным архіве ў Санкт~Псцярбурзе.

Герб Любіч сведчыў пра мінулае роду Садоўскіх. На цёмна- 
блакітным фоне вылучалася сярэбраная падкова з двума залатымі 

крыжамі. Упрыгожваў выяву герба рыцарскі шалом з пёрамі

3. Зак. 936



Цэнтр Віцебска ў другой палове XIX стагоддзя 
(з малюнка Напалеона Орды).

Горад, дзе нарадзіўся А. Садоўскі, — адзін з найстаражытней- 
шых у Беларусі. Пасля анексіі Беларусі Расеяй ён атрымаў 
статус губернскага горада. Але рускім Віцебск так і не стаў. 
А. Семянтоўскі ў 1865 годзе пісаў: "Добра выглядае Віцебск 
здалёк, з навакольных пагоркаў, але не прываблівае зблізу. 
Нягледзячы на прыгажосць мясцовасці, не павявае ад яго шы- 
рокім рускім жыццём; неяк змярцвела глядзіць ён на чужын- 
ца, і не б’ецца да яго сэрца праваслаўнага, не імкнецца душа 

падарожніка, быццам між імі ёсць нейкая перашкода...

Злева на малюнку — касцёл Святой Барбары, дзе быў ах- 
рышчаны Садоўскі. У савецкім часе ён быў зачынены і разбу- 

раны



Атэстат аб заканчэнні гімназіі Аляксандра Садоўскага. Копія 
атэстата прыкладалася да дакументаў, якія абітурыенты пада- 
валі на імя рэктара і якія заставаліся ў архіве універсітэта "на 
вечнае захаванне". Копію Аляксандру зрабілі на тым жа блан- 
ку, што і сам атэстат. У атэстат заносіўся "бал", які вызначаў 
веды і поспехі вучня: "выдатныя" — 5, "добрыя" — 4, "здаваль- 
няльныя" — 3. Бал мог мець выгляд дробу, бо складваўся з 
адзнакаў, што атрымоўваў вучань на працягу ўсіх гадоў наву- 

чання

Білет, які выдаваўся студэнтам, што ад’язджалі дадому 
на час летніх вакацыяў.

У жыхароў Расейскай імперыі не было пашпартоў і прапіскі. Калі 
хто-небудзь ад’язджаў са сталага месца жыхарства ў іншую 
губерню, ён мусіў мець дакумент, які ўдакладняў яго грамадскі 
стан. Уладальнік білета павінны быў у гарадах прад’яўляць 
яго гараднічым ці гарадской паліцыі, а ў паветах — земскай 

ці валасной або сельскай паліцыі

Вокладка з канспекта лекцыяў па фізіцы А. Садоўскага. Не- 
калькі іх паасобнікаў і сёння захоўваюцца ў Расейскай нацы- 
янальнай бібліятэцы імя Салтыкова-Шчадрына ў Санкт-Пе- 

цярбурзе



A. H. САДОВСКІЙ.

ПОНДЕРОМОТОРНЫЯ ДЬЙСТВІЯ 

ІІА КРНІТАЛЛЫ.

ЧАСТЬ I
(ТКЧ'ГІІІЧК І.ЛЯі

ЮРЬКВ-Ь
І1НЧЛТАІЧ> Bl> Tltn-HTW-itl к маттівкіп

1898

Вокладка галоўнай навуковай працы А. Садоўскага, выдадзе- 
най асобнай кнігай у 1898 годзе ў Юр’еве. Паасобнікаў кнігі 
было няшмат, бо выданні на расейскай мове ў еўрапейскіх на- 
вукоўцаў не былі папулярнымі. Кніга, якая змяшчала навуко- 

вае адкрыццё, заставалася амаль 20 гадоў не прызнанай



Заява А. Садоўскага аб звальненні з пасады дэкана 
фізічна-матэматычнага факультэта.

А. Садоўскі не любіў займаць адміністрацый н ыя пасады. У 
жніўні 1906 года ён звярнуўся да сяброў факультэта з просьбай 
падтрымаць яго заяву аб звальненні з пасады дэкана. "He лічу 
для сябе магчымым выказаць нязгоду, але быў бы вельмі зада- 
волены, калі б A. I. забраў сваю заяву і застаўся дэканам", — 
гэтую думку нраф. Г. Коласава падтрымалі ўсе сябры факультэта



Старая Прага, знакаміты Карлаў мост. Аляксандр Садоўскі і 
аднойчы зйхапляўся прыгажосцю Влтавы. У Празе знайш< 

навуковец і свой апошні прытулак

Першая старонка замежнага пашпарта 
жонкі А. Садоўскага.

У 1891 годзе А. Садоўскі ажаніўся з Кацярынай Салье. Жон- 
ка была маладзейшая за яго на 10 гадоў. Шлюб аказаўся 
шчаслівым. Але маладой жанчыне з трыма маленькімі дзецьмі 
было не надта весела ў правінцыйным Юр’еве. У дадатак ма- 
лодшы, Міхаіл, быў хваравіты. У 1907 годзе Садоўскі падаў 
заяву рэктару: "Маю гонар пакорна прасіць Вашу Міласць вы- 
даць асобную пашпартную кніжку тэрмінам на 1 год маёй жон- 

цы..." Сям’я без яго ад’язджала да сваякоў у Фінляндыю

Як супрацоўнік вайскова-прамысловага камітэта, кансультант 
"Расейскага прадпрыемства па дакладнай механіцы, оптыцы" 
А. Садоўскі мусіў часта ад'язджаць у Пецярбург. Менавіта 

пра гэта і сведчыць даведка, складзеная навукоўцам



Л. Крылоў пад час заканчэння Марской акадэміі (1890 год). Калі 
ў 1888 годзе Крылоў быў залічаны ў слухачы акадэміі, Са- 
доўскі ўжо працаваў там выкладчыкам. Лле гэта не пераш- 

кодзіла ім стаць сябрамі на ўсё жыццё

пнколавьскоГ. ЫорскоЛ Акадвмія

21 декабря 1917 года.

нрясутствоваля: пачальннкг Академів к л а д о.
'ілень аэнеренцій Впяндлврг.
нро*ессорк я преподавателя: ііокальскій.Нвт- 
ровскІЗ, Врякса, Лукянь, Сомова, 
СадоввкІЛ, Кулгаковь, Ахматовь. 
iIOMO^HKKb Начальяяча Акадвмія д т а л ь.

цо открктія засЬданІя про’ессорь вуліфчэві далмя. ь Со- 
в^ту.что вь засіданін Сов*та нетроградсчаго ^ннвврснтета 
I ’ декабря сего го, а л.Н.садовс"ому,чнта<о";ему курсь $кзн- 
кп вв ккколаевско" ,.>ореко2 л^адвміп.прпсухдено званіе по- 
четнаго доктора ’пяркп. * ”

оі 1°?Э году л.К.ьадовкчі!! ня-вчатх".% сочнненіе: цон- 
деронотэрння ді2ств!ч яляятрочаглятнкхі я світовкхі волнь 
на крпсталл|:." алагодаря новостн его ядея.княга вта не 
могла проЗтн вь вяді дясовртакІк.Ьо прошло время.н англІЗ 
скІЗ учечк." йоЛнтвнгг оь другоП точчп зрінія т.одокела чі 
тімг явленіямі.которкя вюш пред.'чазанк л.Г.садовсюш*. 
Сг тіхь порь раввялап* іДлая лнтература по поднятому л.й. 
Садовсчнмі вопросу н в» нвй вэпелі во всеобдее употпввле- 
ніе тврмянв: „г'.’івкть йадовсхаго."

в* вяду несомніянкхі каучякхь заслугв впо йетроград- 
скіП ^няверсмтвт» прясуднл» ему званів почетнаго доктора.

ііослі докляда npo^eccopa ьулгакова пачяльнякв лкадейія

Адзін з аркушаў пратаколаў паседжання Рады Мікалаеўскай 
акадэміі, якія захоўваюцца ў Ваенна-марскім архіве ў Санкт- 

Пецярбурзе



Зала Нацыянальнай і універсітэцкай бібліятэкі ў Кліменціне — 
так называўся адзін з самых старых карпусоў універсітэта ў 

Празе. Тут неаднойчы працаваў А. Садоўскі

Заява малодшага сына навукоўца — Міхаіла, пададзеная ў 
Дэрпцкі універсітэт у 1926 годзе з просьбай пацвердзіць пасады і 
навуковую годнасць Садоўскага. Пасля смерці А. Садоўскага 
дзеці раз'ехаліся па розных кутках свету. Старэйшы сын апынуў- 

ся ў Грузіі, малодшы — у Берліне, іх маці — у Празе



Прынцыповая ысма прылады Р. Бэта, на якой у 1935 годзе 
атрымана эксперыментальнае пацверджанне эфекту Садоўскага.

У 1970 годзе старэйшы сын навукоўца пісаў у Музей Тарту- 
скага універсітэта: "У 1899 годзе бацька абараніў у Пецяр- 
бургскім універсітэце доктарскую дысертацыю. Дысертацыя 
прынцыповых заўвагаў не выклікала, але ступень доктара яму 
тады не была прысуджаная, тэарэтычная частка не падма- 
цоўвалася адпаведным эксперыментам, які б пацвердзіў прад- 
казаны эфект. Праф. Хвольсанам (або праф. Боргманам) было 
прапанавана дамагчыся эксперыменталыіага доказу пандэраматор- 
нага эфекту, і тады, маўляў, дысертацыя будзе прынятая. Са 
слоў бацькі я памятаю, што тым часам яшчэ ня ўмелі выраб- 
ляць такія тонкія кварцавыя ніткі, каб выявіць з іх дапамогай 
пандэраматорны эфект. Потым, калі ніткі патрэбнай таўшчыні 
былі зробленыя, эфект, прадказаны бацькам, быў даказаны"



ваў ролю універсітэта ў Эстоніі вядомы славя- 
нафіл I. Аксакаў.

Дзсля таго каб "выратаваць” мясцовае насель- 
ніцтва ад анямечання, быў абраны всльмі ары- 
гінальны спосаб. Пачалася моцная русіфікацыя 
краю, названая "працэсам набліжэння" Прыбалтыкі 
да астатняй Расеі. Адзначым, што шэсцьдзесят га- 
доў раней такім жа чынам пачалі "выратоўваць" ад 
"апалячання" Бсларусь. Культуры беларускага і 
прыбалтыйскіх народаў мала што прыдбалі ў 
выніку.

"Актыўная роля ў гэтым працэсе набліжэння 
як раней, так і цяпер налсжала кіраўнічым дзяр- 
жаўным пачынанням і ідэям, якія ішлі з цэнтра, 
а універсітэту трэба было так ці інакш рэагаваць 
на гэтыя апошнія, падыходзячы, аднак жа, паступо- 
ва, па абставінах, да такога яго стану, які павінны 
быў нарэшце з’явіцца неабходным вынікам сукуп- 
най дзейнасці адзначаных умоваў*, — так характа- 
рызавалася русіфікацыя ў "Пстарычным нарысе", 
надрукаваным да стагоддзя універсітэта.

"Набліжэнне" да Расеі каштавала Бсларусі ска- 
савання на яс тэрыторыі вышэйшых навучальных 
установаў**. За паўстагоддзя царскі ўрад навучыў- 
ся дзейнічаць больш далікатна. Дэрпцкі універ- 
сітэт нс быў зачынены, але пераўтвораны. Аўта- 
номія універсітэта была значна абмежаваная, яе 
кіраўніцтва прызначалася Міністэрствам народнай 
асветы, а не абіралася, як рансй. Паслядоўна 
ажыццяўляўся пераход з нямецкай на расейскую 
мову навучання і выкладання. Яшчэ ў 1892 годзе 
на гэтую мову было псравсдзена ўсё справаводст- 
ва, на ёй павінны былі быць напісаныя дысерта- 
цыі. Амаль цалкам змяніўся прафесарска-выклад- 
чыцкі калсктыў, на ўтрыманне якога дзяржава 
выдзеліла дадатковыя сродкі.

Петухов Я. В. Нмперанюрскйй Юрьевскйй, бывішш Дерпт- 
скнй, унйверсйтет в послчОчіш пернод своего столетнего суіце- 
ствованйя (1865—1902): Неторйческйй очерк. СПб. 1906. С. 4. ♦ ♦

Як вядома, у 1832 гоОзе быў зачынены йдзіны на той чйс ў 
Белйрусі Ніленскі універсітэт.

Асноўны цяжар у ажыццяўлснні рэформы лёг 
на першага прызначанага (а не абранага) рэктара 
універсітэта А. Будзіловіча — таксама нашага 
земляка, ён паходзіў з Гарадзенскай губерні, — 
члена-карэспандэнта С.—Пецярбургскай акадэміі 
навук. Менавіта ён запрасіў А. Садоўскага ва 
універсітэт, дамогся прызначэння яго выконваць 
абавязкі экстраардынарнага прафссара яшчэ да 
абароны магістэрскай дысертацыі. У лістападзе 
1898 года А. Будзіловіч звярнуўся ў міністэрства 
з новым хадайніцтвам — прызначыць Садоўскага 
выконваць абавязкі ардынарнага прафесара. I хоць 
міністэрства хадайніцтва адхіліла, настойлівы 
рэктар, аднак, дамогся свайго: загадам № 33 ад 
8 траўня 1900 года, узгоднсным з царом, А. Са- 
доўскі быў пераведзены ў ардынарныя прафесары, 
не маючы пры гэтым ступені доктара навук. Гэта 
было для таго часу вельмі рэдкім выключэннем.



ДАСАЕДЧЫК 
ТАЯМНІЦАЎ 
СВЯТЛА
Абаронй мйгіетэрскай дыіертацыі * Прафе 
сар прымае часля занянікаў * У фізічным 
кабінеце * "Прашу мяне нікуды болыа не 
абіраць" * Падзяка міністра * Адкрыццё на 
"кончыку пяра" * Неразуменне калегаў * 
Прызнанне "эфекіпа Садоўскага"

МАГІСТЭРСКАЯ ДЫСЕРТАЦЫЯ

Прызначэнне на прафесарскую пасаду 
вымагала абароны дысертацыі. Без атрымання 
ступені магістра фізікі цяжка было разлічваць на 
павагу ў новым калектыве: "выключэнні" не ка- 
рысталіся поспехам у тагачасных навукоўцаў.

Навуковыя ступені ў дарэвалюцыйнай Расеі 
можна было атрымаць толькі паслядоўна, адну за 
другой, праз пэўны прамежак часу. Наданню сту- 
пені магістра папярэднічала складаная працэдура 
здачы шматлікіх вусных і пісьмовых экзаменаў. У 
білеты абавязкова ўлучаліся пытанні з так званых 
галоўных навук, вызначаных спецыяльнай інструк- 
цыяй — "Табліцай для выпрабавання на навуковыя 
ступені . У магістры або магістранты (кандыдат 
навук згодна з сучаснай тэрміналогіяй) траплялі 
толькі добра падрыхтаваныя навукоўцы.

Свае экзамены на ступень магістра фізікі А. 
Садоўскі пачаў здаваць яшчэ ў сакавіку 1889 ro­
fla на фізічна-матэматычным факультэце С.-Пе- 
цярбургскага універсітэта. I паспяхова іх скончыў 
у студзені 1890 года.

Для атрымання ступені магістра трэба было 
абараніць яшчэ і дысертацыю на тэму, абраную 
кандыдатам і зацверджаную факультэтам. Дысер- 
тацыя дапускалася да абароны толькі пасля папя- 
рэдняга ўхвалення яе членамі факультэта. Пасля

гэтага ў дзень, пра які папярэдне паведамлялі 
"для агульнага ведама", адбывалася публічная 
абарона. Пры здавальняльных выніках спаборніку 
надавалася навуковая ступень па адным з раз- 
радаў навук, дакладна вызначаных у згаданых 
табліцах. Усяго былі 22 разрады па філасофскіх, 
гістарычна-філалагічных, фізічна-матэматычных, 
юрыдычных навуках.

Асноўныя этапы атрымання сучаснай кандыдац- 
кай і тагачаснай магістэрскай ступені практычна 
аднолькавыя. Болей розніцца ўзровень падрыхтоўкі 
спецыялістаў вышэйшай навуковай кваліфікацыі: у 
дарэвалюцыйных навукоўцаў ён быў вышэйшы.

Дысертацыя, аднак, ужо была падрыхтаваная. 
Датычылася яна тлумачэння анамальных паводзін 
бісмуту ў магнітным полі і мела эксперыменталь- 
ны характар. Рэч ў тым, што ў другой палове 
XIX стагоддзя эксперыментальныя даследванні 
фізічных уласцівасцяў розных рэчываў займалі 
значнае месца ў агульным аб’ёме фізічных ведаў. 
Назапашванне звестак пра электрамагнітныя ўлас- 
цівасці давала новыя перспектывы стварэння пры- 
ладаў з шырэйшымі магчымасцямі.

Параўнальна добра вывучанае пытанне элект- 
раправоднасці мсталаў у гэтым часе пачалі разгля- 
даць з іншага боку. Увага навукоўцаў была скіра- 
ваная на даследванне ўздзеяння магнітнага поля 
на электраправоднасць: у 1856 годзе ангельскі фізік 
Ў. Томсан выявіў, што калі магнітнае поле зна- 
ХОДЗІЦЦ? паралельна току, то супор павялічваецца, 
а калі перпендыкулярна, то памяншаецца. Далей- 
шыя даследванні, аднак, паказалі, што ў залеж- 
насці ад магнітных уласцівасцяў металаў эфект 
мае розны характар.

У другой палове 80-х гадоў у шырокіх тэарэ- 
тычных і эксперыментальных працах Д. Гальдга- 
мера, які працаваў у Казанскім, а затым у Нова- 
расійскім універсітэтах, былі апісаныя паводзіны 
ў магнітным полі пласцінак з жалеза, нікелю, 
кобальту, сурмы, тэлуру і бісмуту.

Разглядаліся тры выпадкі: пласцінка і ток па- 
ралельныя магнітнаму полю, пласцінка паралель- 
ная полю, а ток у ёй яму перпендыкулярны,

пласцінка і ток перпендыкулярныя магнітнаму 
полю. Калі ў эксперыментах з жалсзам, нікелем 
і кобальтам назіралася павелічэннс супору ў пер- 
шым і памяншэнне ў другім і трэцім выпадках, то 
для бісмуту і сурмы супор павялічваўся незалеж- 
на ад таго, як скіраванае поле. Даследваннем біс- 
муту займаўся і нямецкі навуковец Ф. Ленард, 
упершыню звярнуўшы ўвагу на яго незвычайныя 
паводзіны ў зменным электрычным полі.

Электрамагнітныя ўласцівасці бісмуту не па- 
кінулі абыякавым і Садоўскага. 3 пачатку 90-х 
гадоў ён пачаў актыўна займацца вывучэннем 
дзіўнага металу. Першыя паведамленні пра свае 
даследванні праводнасці бісмуту Садоўскі зрабіў 
22 верасня 1892 года на паседжанні Расейскага 
фізічна-хімічнага таварыства.

Фізікам было вядома, што супор бісмуту роз- 
ніцца пры сталым і зменным току. Аднак выме- 
раныя велічыні былі розныя ў розных даслсдчы- 
каў. Садоўскі паўтарыў доследы сваіх папярэднікаў 
і прапанаваў арыгінальную канструкцыю прылады 
для стварэння зменнага току — "перапыняльніка" з 
аварачальнымі зубчастымі коламі. "3 эксперымента 
дакладчыка выявілася, што рознасць супораў зале- 
жыць не толькі ад колькасці зменаў току, але яш- 
чэ і ад ненкіх іншых велічыняу , — такую вы- 
снову з даклада зрабілі навукоўцы і занеслі яе ў 
пратакол.

Выяўленне прычынаў анамальных паводзін біс- 
муту ў магнітным полі і сталася тэмай магіс- 
тэрскай дысертацыі Садоўскага. У ёй навуковец 
паўтараў у некалькі змсненым выглядзе доследы 
Ленарда, знайшоў у яго недакладнасці — супор 
змяняўся пры значна меншай часціні зменнага 
току, чым лічыў Ленард. А. Садоўскі эксперы- 
ментальна выявіў, што супор бісмуту з’яўляецца 
функцыяй хуткасці змены сілы току, пры гэтым 
істотнае значэнне мае знак змянення і абсалют- 
ная велічыня сілы току — пачынаючы з некато- 
рай велічыні адбываецца яго ўзрастанне ці памян-

Журнал Русского фйзйко-хймнческого обіцествй. 1893. Т. 25, 
вып. 8. Оіпд. фйзйч. С. 295—296.

шэнне. Аналізуючы атрыманыя вынікі, Садоўскі 
робіць выснову, што ні эфект Хола, ні дзеянне цяп- 
ла, ні індукцыя не з’яўляюцца прычынай назіранай 
анамаліі. Усё залежыць ад самога бісмуту, ад 
асаблівасцяў яго структуры. Далейшыя даследванні 
бісмуту пацвердзілі гэтую выснову вучонага.

Працэс абароны дысертацыі ў Садоўскага, з 
сучаснага гледзішча, не заняў шмат часу. 24 лю- 
тага ён падаў заяву з просьбаю дазволіць яму 
абарону, a 30 траўня таго ж года ўжо атрымаў 
дыплом магістра фізікі. "Садоўскаму A. I. даюцца 
ўсе правы і перавагі, законам Расейскай імперыі са 
ступенню магістра злучаныя", — было напісана ў 
дыпломе. Нарэшце 16 чэрвеня 1894 года ён быў 
зацверджаны ў годнасці экстраардынарнага прафе- 
сара. Ужо без усялякіх прыставак.

Цікавымі здаюцца заўвагі апанентаў: "Найболь- 
шы папрок, які можна зрабіць аўтару, у тым, што 
ён выпрабоўваў бісмутавыя спіралі, якія не пад- 
рыхтаваў сам, а атрымаў у механіка Гартмана. 
Праца аўтара была б яшчэ цікавейшай, калі б ён 
вымяраў форму праваднікоў з бісмуту і сам пад- 
рыхтаваў апошнія". Як бачым, навукоўцы строга 
ставіліся адзін да аднаго.

Людзі, якія прысвяцілі навуковай дзейнасці ўсё 
сваё жыццё, некалькі адрозніваюцца ад астатніх. 
Адны з іх надта датклівыя, любяць, каб хвалілі 
іх працы, лічаць, што значна ўзбагацілі імі наву- 
ку. Другія, наадварот, не бачаць нсабходнасці ў 
прызнанні, галоўную асалоду шукаюць у рас- 
крыцці таямніцаў прыроды. Садоўскі належаў да 
апошніх. I не лічыў неабходным хваліць бсз пат- 
рэбы тыя працы, якія ягонай дзейнасці не датычылі, 
нс рабіў непатрэбных спасылак на "карысных" 
людзей, як часта робіцца ў сённяшніх дысерта- 
цыях. He спаслаўся ён і на працы Гальдгамера. 
Магчыма, гэта і адыграла потым драматычную ро- 
лю пры абароне Садоўскім доктарскай дысертацыі.

СЛУЖБОВЫЯ ПОСПЕХІ

Фізічна-матэматычны факультэт, на 
якім пачаў працаваць Садоўскі, аддзяліўся ад філа-

софскага факультэта ў 1850 годзе. На ім было 9 
кафедраў, у тым ліку тэарэтычнай і эксперыменталь- 
най фізікі. Гэтую кафедру і павінны быў "заняць" 
вучоны. Спецыяльнай пасады загадчыка кафедры 
ва універсітэтах тады не было. Працу па плана- 
ванні курсаў, лекцыяў, практычных і семінарскіх 
заняткаў ажыццяўляў звычайна прафесар, які не 
вызваляўся і ад чытання лекцыяў.

У Садоўскага была вялікая выкладчыцкая на- 
грузка. Акрамя курса агульнай фізікі — 10 агляд- 
ных лекцыяў, ён чытаў так званыя спецыяльныя 
курсы: электрычнасць, магнетызм, механічную 
тэорыю святла, оптыку, тэрмадынаміку. 3 канца 
90-х гадоў ён увёў у расклад практычныя за- 
няткі па агульным і спецыяльным курсах фізікі. 
Прычым кожная лекцыя прафесара абавязкова 
суправаджалася "дэманстрацыямі" — паказам до- 
следаў, што ілюстравалі прачытанае. Сярод іх былі 
і даволі складаныя, якія вымагалі спецыяльнага 
ўмення і падрыхтоўкі. А. Садоўскі заўсёды бліс- 
куча праводзіў эксперыментальную частку лекцыі, 
не было ніводнага выпадку, каб дослсд не атры- 
маўся. Тлумачылася гэта не толькі майстэрствам 
прафесара, але і дакладнай працай яго асістэнтаў — 
Н. Сахарава і Э. Нэйгарта. Як правіла, за дзень 
да лекцыі яны "адпрацоўвалі" эксперымент, адзна- 
чалі крэйдай, дзе якую прыладу паставіць.

Пасля лекцыяў у фізічным кабінеце А. Са- 
доўскага былі спецыяльныя прыймовыя гадзіны, 
калі кожны мог здаць яму залік ці экзамен, ат- 
рымаць неабходную кансультацыю. Як дырэктар 
фізічнага кабінета ён здабываў для яго абсталя- 
ванне, збіраў бібліятэку, праводзіў сам і разам са 
студэнтамі розныя даслсдванні.

Студэнтам падабаліся ўмовы працы на кафедры. 
"Спачатку пераводзіліся ў Маскоўскі і Пецяр- 
бургскі унівсрсітэты, але праз год ізноў з’яўляліся 
ў Тарту, — успамінаў старэйшы сын вучонага, які 
таксама быў студэнтам універсітэта. — Тлумачэн- 
не такому перамяшчэнню было даволі агульнае: у 
сталічных універсітэтах выдатнае абсталяванне, 
але працаваць у лабараторыях можна толькі не- 
калькі гадзін на тыдзень, вызначаных планам, бо

лабараторыі цалкам загружаныя. У Тарту абста- 
ляванне фізічнага кабінета кепскае, але ўваходзіць 
у лабараторыю можна заўсёды — працуй толькі"*.  
Ha 1 студзеня 1914 года ў фізічным кабінеце 
унівсрсітэта налічвалася 1135 інструментаў і пры- 
ладаў, у бібліятэцы было 439 кнігаў, 922 часопісы, 
26 картаў і табліц. Як бачым, гаспадарка, якою 
загадваў вучоны, была нем; я.

Паступова А. Садоўскі заваяваў павагу не толь- 
кі супрацоўнікаў кафедры. У 1902 годзе ён быў 
абраны суддзёй прафесарскага дысцыплінарнага 
суда, а ў верасні 1905 года зацверджаны дэканам 
фізічна—матэматычнага факультэта. У кастрычні- 
ку 1906 года вучоны спачатку абіраецца прарэк- 
тарам універсітэта, потым зацвярджаецца на па- 
садзе міністрам.

Але на гэтай вельмі прэстыжнай адмініст- 
рацыйнай пасадзе Аляксандр Садоўскі працаваў 
нядоўга — усяго год. Пасля шматлікіх просьбаў 
быў вызвалены ад прарэктарства. Каб засцерагчы- 
ся надалей ад адміністрацыйнай дзейнасці, ён 
напісаў у Раду фізічна-матэматычнага факультэ- 
та даволі арыгінальную заяву: "У выпадку, калі 
на паседжаннях факультэта, на якіх я з той ці 
іншай нагоды адсутнічаю, будуць адбывацца выба- 
ры членаў на якія-небудзь пасады і калі я буду 
кім-небудзь прапанаваны ў лік кандыдатаў — па- 
корліва прашу лічыць, што я адмовіўся і да гала- 
савання маё імя не падаваць"**.  Сэнс сваёй дзей- 
насці навуковец бачыў нс ў прэстыжных пасадах.

Толькі навука і толькі дзеля навукі. Нішто 
іншае яго не цікавіла. У сваім часе, каб аблег- 
чыць атрыманне пасады ардынарнага прафесара 
(у 1898 годзе), А. Садоўскага папрасілі зрабіць 
спіс ягоных навуковых працаў. Ён пералічыў, на 
яго погляд, галоўныя, у тым ліку і надрукаваны 
ў вядомым ангельскім часопісс "Philosophical 
Magazin" артыкул "On some experiments with

*
Успаміны захоўвйюцца ў аМзеле рэдкйй кнігі бібліятжі 'Гар- 

тускйга універсітэтй (фонд прйф. К. Прулерй).
* *

ЦДГЛ Эстоніі, фонд 407, вопіс J, справа 1519, йркуш 8.

alternating carrents", рэдагаванне перакладу на 
расейскую мову аб’ёмнага — 87 мрукаваных ар- 
кушаў — твора Э. Жырара "Курс электрыч- 
насці", два артыкулы, змешчаныя ў часопісе 
Расейскага фізічна-хімічнага таварыства. "Што 
датычыцца іншых маіх працаў, то я іх не ўзга- 
дваю або дзеля іх нязначнасці, або дзеля таго, 
што яны не маюць чыста навуковага характа- 
ру"*, — напісаў навуковец. Нягледзячы на матэ- 
рыяльныя інтарэсы, ён строга ставіўся да сябе, 
быў сціплым чалавекам.

Дзейнасць вучонага не абмяжоўвалася кантак- 
тамі са студэнтамі ды чытаннем лекцый. Улетку 
1895 года на даручэнне генерала А. Ціла ён 
ажыццявіў нівеліроўку чыгункі ад горада Шлісель- 
бурга да Новай Ладагі — адзіночнай і ад Новай 
Ладагі да вытокаў ракі Свіры — падвойнай (туды 
і назад). Крыху пазней з прапановы апекуна 
Рыжскай навучальнай акругі ўдзельнічаў у на- 
радзе, прысвечанай паляпшэнню выкладання 
фізікі ў сярэдняй школе, якая праводзілася ў Рызе. 
У 1900 годзе ён быў накіраваны ў С.-Пецярбург 
у камісію Міністэрства фінансаў для выпрацоўкі 
Палажэння аб Пецярбургскім політэхнічным ін- 
стытуце. Як адзначалася ў "Цыркулярах па Рыж- 
скай навучальнай акрузе", вучоны амаль штогод 
выязджаў за мяжу "з навуковай мэтай". 3 яго 
працамі добра былі знаёмыя вядучыя замежныя 
фізікі. Аднак пра кантакты А. Садоўскага з імі 
нічога не вядома.

Трэба адзначыць вельмі істотную рысу тага- 
часнай вышэйшай школы, якая сёння, на жаль, 
страчаная. Прафесары і выкладчыкі універсітэтаў 
бралі самы актыўны ўдзел ва ўдасканаленні пра- 
цэса выкладання фізікі ў гімназіях і рэальных 
навучальнях. Значную ролю ў гэтым адыгрывалі 
з’езды выкладчыкаў фізікі, якія праходзілі больш- 
менш рэгулярна ў розных навучальных акругах. 
Ініцыятарам такіх з’ездаў быў прафесар С.-Пе- 
цярбургскага універсітэта А. Хвольсан, актыўна

ЦДГЛ СССР, фош) 73J, воніс !5О, справа 1505, аркут 138 йд.

садзейнічаў яму і А. Садоўскі. Фармальна Юр’- 
еўскі універсітэт належаў да Рыжскай навучаль- 
най акругі, што, аднак, не перашкаджала наву- 
коўцам шчыльна супрацоўнічаць.

Першы з’езд выкладчыкаў фізікі адбыўся 2— 
10 студзеня 1902 года у Пецярбургскім універ- 
сітэцс. Дзсля яго арганізацыі была створаная спе- 
цыяльная камісія, у якую ўваходзіў і А. Садоў- 
скі. "Праф. A. I. Садоўскі прыязджаў з Юр’ева 
на паседжаннс камісіі, а таксама прыняў вельмі 
актыўны ўдзел у справах з’езда", — адзначалася 
ў справаздачы, надрукаванай у "Часопісе Міні- 
стэрства народнай асветы"*.

З’езд быў добра падрыхтаваны. На выставс 
фізічных прыладаў удзельнікі з’езда (сярод іх 
былі і прадстаўнікі Вілснскай навучальнай ак- 
ругі, у якую ўваходзілі беларускія губерні) зна- 
ёміліся з магчымасцямі фізічнага эксперымснта. 
Адно з ранішніх паседжанняў заняў Садоўскі, 
які "паказаў на шэрагу бліскучых доследаў, як 
трэба сябе паводзіць на дэманстрацыі з’яваў ап- 
тычных". Лекцыі вядучых прафесараў універсі- 
тэта, абмеркаванне праблемаў выкладання фізі- 
кі ў сярэдніх навучальных установах, сумссная 
распрацоўка практыкаванняў і задачаў вучняў — 
усё гэта набліжала вышэйшую школу да сярэдняй, 
рабіла бесперапынным працэс падрыхтоўкі будучых 
спецы ялістаў.

Міністр народнай асветы выказаў удзячнасць 
вучонаму "за працу па кіраўніцтве заняткамі з’ез- 
да выкладчыкаў фізікі"**.  Гэта была вельмі гана- 
ровая падзяка.

Фізічнае аддзяленне Расейскага фізічна-хі- 
мічнага таварыства для ўдасканалення выкладан- 
ня прыродазнаўства стварыла спецыяльную ды- 
дактычную камісію. Пры канцы 1913 года быў 
скліканы I Усерасейскі з’езд выкладчыкаў фізікі, 
хіміі і касмаграфіі. Старшынёй арганізацыйнага

* *

Журнал Мйнйстерства нйроОного образованйя. 1902. 4.341, 
разд. современнйя летопйсь. С. 85.

ЦДГА СССР, фонд 733, вопіс 156, справа 607, йркут 46-

(як яго тады называлі "распараджальнага") ка- 
мітэта быў прызначаны А. Хвольсан. Мясцовыя 
камітэты ўзначалілі вядомыя фізікі, у тым ліку 
Юр’еўскі аддзел — А. Садоўскі.

Ішлі дні, месяцы, гады. Больш трывалай ста- 
навілася навука. Больш шырокімі сталі погляды 
і нашага земляка-вучонага. Ён па-ранейшаму 
аддае ўсяго сябе навуцы. Шукае, вынаходзіць, 
актыўна займаецца асветніцкай і грамадскай 
дзейнасцю. Ды нахлынула першая сусветная 
вайна. Яна ўнссла свае карэктывы і ў дзей- 
насць навукоўцаў. 1х асветніцкая праца спыні- 
лася.

"ЭФЕКТ САДОЎСКАГА"

У 1619 годзс вучоны Ёган Кеплер на- 
друкаваў працу, у якой выклаў вынікі сваіх назі- 
ранняў і разважанняў аб руху камст. Ён звяр- 
НУЎ увагу на адхіленнс каметных хвастоў у бок, 
супрацьлсглы руху Сонца. Прычыну гэтага ад- 
хілення Кеплер убачыў ў ціску светлавых про- 
мняў на рэчыва камст. Доўгі час навукоўцы на- 
магаліся выявіць гэты светлавы ціск і на Зямлі, 
але безвынікова.

У сярэдзінс XIX стагоддзя ў фізіцы шырокае 
распаўсюджанне атрымала тэорыя святла Фрэнэ- 
ля, згодна з якой святло падобнае да беспера- 
пыннай пругкай вадкасці — светлавога эфіру. У 
гэтай тэорыі магчымасць выявіць механічнае 
ўздзеянне светлавой хвалі не прадугледжвалася 
— у ёй нічога не гаварылася пра ўзаемадзсянне 
эфіру з рэчывам.

У другой палове XIX стагоддзя з’яўляецца і 
знаходзіць усё больш прыхільнікаў новая тэо- 
рыя святла — электрамагнітная тэорыя Максўэла. 
Згодна з ёй святло — гэта элсктрамагнітныя 
хвалі, якія маюць асаблівы параметр — коль- 
касць руху. Гэта давала магчымасць разглядаць 
ўзаемадзеянне святла з "адчувальнай матэрыяй" — 
рэчывам.

Доўгі час уяўленне аб існаванні электрамаг- 
нітных хваляў было адной з самых прыгожых 
гіпотэзаў фізікі. Але пасля таго як у 1889 годзе 
Гайнрых Герц даказаў існаванне электрамаг- 
нітных хваляў, адзначыўшы спосабы атрымання 
і назірання, з’явілася мноства працаў, скіраваных 
на іх вывучэнне. Навукоўцы пераканаліся ў 
тым, што законы распаўсюджання электра- 
магнітных хваляў у аднародным асяроддзі, a 
таксама законы, што вызначаюць іх накірунак 
пры пераходзе з аднаго асяроддзя ў іншае, то-
есныя з адпаведнымі законамі для светлавых 
хваляў, апісаных у тэорыі Фрэнэля. Аднак 
святло яшчэ не ўсімі лічылася электрамагнітнай 
хваляй.

He застаўся ўбаку ад гэтых спрэчак і А. Са- 
доўскі. У 1894 годзе ён паставіў перад сабой 
няпростую мэту: "дапоўніць тую аналогію, якая 
існуе паміж промнямі светлавымі і электра- 
магнітнымі". Прычым ён збіраўся зрабіць гэта 
арыгінальным спосабам: правесці са светлавымі 
промнямі тыя эксперыменты, якія ўжо былі зроб- 
леныя з электрамагнітнымі і "якія павінны 
існаваць для гэтых промняў з прычыны іх элек- 
трамагнітных уласцівасцяў і яшчэ невядомыя 
для промняў светлавых"*. А. Садоўскі спадзя- 
ваўся такім чынам пашырыць кола аптычных 
з’яваў, распаўсюдзіць на іх тэорыю Максўэла, 
аб’яднаць яе з тэорыяй святла Фрэнэля. Дзеля 
гэтага ён спыніўся на вывучэнні механічных — 
пандэраматорных — уласцівасцяў электрамагніт- 
ных хваляў.

А. Садоўскі прапануе дапушчэнне: палярыза- 
ваныя па коле элсктрамагнітныя і светлавыя 
хвалі мусяць мець "аварачальны момант". Калі 
такое святло трапіць на нейкае цела, падвешанае 
на вельмі тонкай нітачцы, то пры праходжанні 
праз яго промняў цела павінна павярнуцца ў 
той ці іншы бок — у залсжнасці ад характару 
змянення палярызацыі хвалі (аналагічна добра

Ученые запйскй ймператорского Юрьевского ушіверсйтета. 
1899. № I. Дадатак. С. I.

44



вядомаму цяпер дзеянню аваротных электра- 
магнітных палёў у тэхнічных маторах). Вучоны 
робіць мноства эксперыментаў, але бсзвынікова: 
кварцавыя ніткі, якія ён быў вымушаны скары- 
стоўваць, былі недастаткова тонкія, каб мець 
патрэбную адчувальнасць.

Адначасова з нашым вучоным такія ж экспе- 
рыменты ставіць італьянскі фізік А. Рыгі. I так- 
сама безвынікова. А. Рыгі прыйшоў да высновы 
пра немагчымасць даведацца што-небудзь канк- 
рэтнае аб "аварачальным" уздзсянні святла і 
напісаў гэта ў адным з артыкулаў. Садоўскі, 
аднак, не спяшаўся з высновамі. Ён зрабіў дак- 
ладныя матэматычныя разлікі і атрымаў, "што 
абодва гэтыя адмоўныя вынікі (Рыгі і мой) 
ніякім чынам не могуць лічыцца канчатковымі, 
бо матэматычны аналіз паказаў, што для 
выяўлення з’яваў, якіх мы чакаем, патрэбна 
адчувальнасць, якой яшчэ не дасягнуў ніхто з 
эксперыментатараў". Яна павінна быць нават 
вышэйшай, чым пры вымярэнні сталага прыцяг- 
нення.

Вучоны адзначае магчымасць пандэраматорных 
уздзеянняў плоскапалярызаваных электрамагніт- 
ных і светлавых хваляў на крышталі: калі праз 
крышталічную пласцінку прапусціць пучок элект- 
рамагнітных або светлавых плоскапалярызаваных 
прамянёў, то ён будзе імкнуцца паставіць плас- 
цінку пэўным чынам да кірунку вагання. Мс- 
навіта для такіх пласцінак А. Садоўскі і зрабіў 
свае разлікі.

Праз пяць гадоў ад пачатку даследванняў праца 
была скончаная. А. Садоўскі надрукаваў яе ў 
"Часопісе Расейскага фізічна-хімічнага таварыства" 
і ў "Навуковых запісках імп. Юр’еўскага уні- 
версітэта".

У другой палове XX стагоддзя нс было прыня- 
та пісаць кароткія навуковыя артыкулы. Наву- 
коўцы вельмі грунтоўна разглядалі пытанні, што 
цікавілі іх: вылучалі фізічную мадэль з’явы, ма- 
тэматычна яе абгрунтоўвалі, падрабязна апісвалі 
эксперымент. А. Садоўскі таксама выконвае гэтыя 
класічныя каноны, але з невялікімі папраўкамі.

Ён разглядае дзве фізічныя мадэді з’явы — з 
гледзішча тэорыі Максўэла і тэорыі Фрэнэля*.

Праца, падобная хутчэй на нсвялікую манаг- 
рафію, чым на артыкул — блізу 5 друкаваных 
аркушаў, мела чатыры раздзелы. У першым, 
грунтуючыся на тэорыі Максўэла, навуковец зра- 
біў разлікі, якія характарызавалі паводзіны крыш- 
талічнай пласцінкі пад уздзеяннем электрамаг- 
нітнай хвалі. Ён атрымаў сістэму з трох раўнанняў 
для вызначэння моманту авароту хвалі. А. Са- 
доўскі знайшоў, што для выпадку "бачных про- 
мняў" момант авароту толькі "накіроўвае", інакш 
кажучы, імкнецца надаць пласцінцы пэўную ары- 
ентацыю. Пры гэтым велічыня моманту залежыць 
ад таўшчыні пласцінкі.

Другі раздзел прысвечаны разгляду гэтага ж 
пытання, але з гледзішча тэорыі Фрэнэля. Па- 
колькі ўзаемадзеянне светлавой хвалі з рэчывам 
у гэтай тэорыі не разглядалася, А. Садоўскі пра- 
пануе шэраг гіпотэзаў, што датычаць уласцівас- 
цяў пласцінкі і тых сілаў, якія могуць у ёй узнікнуць. 
Гэтыя гіпотэзы дазволілі вучонаму атрымаць раў- 
нанні для моманту авароту і даказаць іх тоес- 
насць з атрыманымі раней.

У трэцім раздзслс вучоны разглядае правадзей- 
насць прапанаваных ім гіпотэзаў. Ссння для нас 
здаецца цалкам натуральным, што: а) крыш- 
талічную пласцінку можна разглядаць як адна- 
родную абсалютна пругкую і празрыстую, б) 
пласцінка складаецца з часцінак, сілы ўзаема-

Паводле электрамагнітнай тэорыі Максўэда, на дыполь, 
змешчаны ў электрычпым іюлі, дзейнічйе аварачальпы момант. 
Карыстаючыся тым, tiimo ў анізйтропным йсяроддзі аектар 
палярызацыі можна заўсёды арыентаваць тйк, каб in не сутадаў 
па кірунку з вектарам напругі электрычнага поля, Л. Садоўскі 
прышчоў да высновы, што ў зменным полі існуе механічнае 
арыешпацыйнае ўздзеянне светлавой хвалі. Гэтак, калі крыш- 
талічная пласцінка, выразаная чаралельна аптычнай восі, пе- 
ратварае святло, палярызаванае ііа коле, у плоскапалярызава- 
нае, пю яна атрымлівйе мехапічны аварачальны момйнт, 
скіраваны ў бок авароту электрычнага вектарй хвалі. Кйлі ж 
пласцінка ператаарае лінейна палярызаванае святло ў святло, 
палярызаванае па коле, то яна атрымлівае аварачальны мо- 
мант у адваротным кірунку.

дзеяння якіх адна з другой падпарадкоўваюцца 
закону роўнасці дзеяння і процідзеяння, в) 
магнітная пранікальнасць у пласцінцы размяр- 
коўваецца аднолькава па ўсіх напрамках. Са- 
доўскі ж быў вымушаны даказваць, аналізуючы 
іншыя фізічныя тэорыі, што ў выказаных ім да- 
пушчэннях няма нічога неверагоднага, што ў той 
ці іншай форме фізікі карысталіся імі і раней, 
што разважанні яго цалкам карэктныя.

Аднак найгалоўнейшым сваім дасягнсннем А. 
Садоўскі лічыў не прапанаваныя ім зграбныя ма- 
тэматычныя мадэлі з’яваў. "Найбольш істотны 
вынік працы, на маю думку, ёсць вызначэнне 
колькасных умоваў, пры якіх эксперыментальнае 
даследванне пытання павінна ісці, што датычыць 
атрыманых тэарэтычных указанняў на магчы- 
масць існавання пандэраматорных уздзеянняў свят- 
ла на крышталь па тэорыі Maxwell’a, тэорыі 
Fresnel’B, калі да яе далучыць адпаведныя гіпотэзы, 
то, ня гледзячы на некаторую цікавасць гэтых 
высноваў (I, II, III, IV), яны павінны быць пас- 
таўленыя па ступені важнасці на другі план, бо 
пры веданні псралічаных колькасных умоваў 
назіранняў можна правесці дослед гэтак, каб ска- 
занае ім "так" ці "не" было канчатковым". Як і 
ягоныя сучаснікі, вучоны лічыў эксперымент га- 
лоўным суддзёй у выяўленні ісціны.

У чацвертым раздзелс аўтар зрабіў разлік вс- 
лічыні чаканага эфекту: знайшоў велічыню ава- 
рачальнага моманту для .пласцінкі таўшчынёю 
І/М, на 1 см2 паверхні якой падалі палярызава- 
ныя па коле прамяні, што псраносяць штохвіліны 
тры малыя калорыі. Навуковец атрымаў дакладны 
парадак — 1,28-10 "* эргаў. Мінімальная велічыня, 
якую тым часам вымяралі, была значна большая. 
Натуральна, што пацвердзіць эксперыментальна 
свае развагі даследчык пакуль што не меў магчы- 
масці. Нягледзячы на гэта, працу ён і не думаў 
спыняць.

У сваёй мадэлі А. Садоўскі спачатку рабіў раз- 
лікі на ідэальную ўяўную пласцінку з бясконцымі 
раўналежнымі (паралельнымі) бакамі. Рэальная ж

пласцінка мела памеры. Дык як гэта паўплывас 
на атрыманы вынік? Ці нс дасць улік памежных 
умоваў зусім іншую велічыню аварачальнага 
моманту? У невялікім артыкуле з даволі доўгім 
назовам "Аб памежных умовах ў пытанні аб пан- 
дэраматорных уздзеяннях электрамагнітных і 
светлавых хваляў на крышталі", зробленым у 
якасці дадатку да папярэдняй працы, ён дас ад- 
каз на гэтыя пытанні. Вучоны даказвае, што ўлік 
памежных умоваў "змяніць істотна атрыманыя 
мною вынікі не можа*. На гэтым даследчык 
палічыў сваю працу скончанай і больш не дадаў 
да яе ні радка.

3 глсдзішча ацэнкі вынікаў развіцця фізічнай 
думкі ў Расеі ў гэтым перыядзе праца Садоўскага — 
адно з самых зграбных даслсдванняў тэарэтычнага 
характару. Аднак да сусветнай вядомасці "эфекту 
Садоўскага" шлях быў далёка не просты.

ЛЁС АДКРЫЦЦЯ

Таленавіты вучоны добра разумеў знач- 
насць атрыманых вынікаў. Таму і наважыўся па- 
даць працу аб пандэраматорным уздзеянні свстла- 
вой хвалі ў якасці дысертацыі на ступень доктара. 
Для абароны ён выбраў Санкт—Псцярбургскі універ- 
сітэт.

Згодна з правіламі, дысертацыя была аддадзе- 
ная на рэцэнзію тром прафесарам. Прозвішчы рэ- 
цэнзентаў звычайна шырока нс рэкламаваліся і ў 
дадатак да гэтага атрыманыя водгукі з пратако- 
лаў Рады з часам зніклі. Таму сёння цяжка дак- 
ладна ўявіць, хто і чаму адмоўна паставіўся да 
адкрыцця. А. Садоўскі ж палічыў бессэнсоўным 
весці навуковую палеміку з апанентамі і наогул 
адмовіўся ад абароны. Больш ён не надрукаваў 
ніводнай працы па фізіцы, сканцэнтраваўшы ўсю 
сваю ўвагу на педагагічнай дзейнасці. А на арты- 
кул Садоўскага навукоўцы забыліся даволі хутка.

Ученые заішскн ймнераторского Юрьевского унйвчрсйтчта. 
1900. № 2, научный отдел. С. 8.

Праз дзесяць гадоў, 14 снежня 1910 года, на 
паседжанні фізічнага аддзела Расейскага фізічна- 
хімічнага таварыства дастаткова вядомы на той 
час навуковсц С. Пакроўскі дакладваў вынікі вы- 
вучэння мсханічнага дзеяння святла. Паведамлен- 
не называлася "Даследванне прынцыпа Доплера. 
Дастасаванне пачатку магчымых перамяшчэнняў 
да сістэмы, апушчанай у плынь прамяністай энер- 
гіі". Свае разважанні ён падмацоўваў спасылкамі 
на працы фізіка Дж. Пойнтынга, надрукаваныя ў 
1909 годзе.

Так ужо здарылася, што на гэтым паседжанні 
прысутнічаў вядомы фізік П. Эрэнфэст. Ён на- 
мерыўся некаторы час пажыць на радзіме сваёй 
жонкі і адразу ўвайшоў у навуковае жыццё Ра- 
сеі. Выслухаўшы дакладчыка, П, Эрэнфэст заў- 
важыў, што ён выкладас частку матэрыяла "павод- 
ле Садоўскага", які значна рансй за Пойнтынга 
зрабіў свае высновы. Акрамя таго, "у адрозненні 
ад Пойнтынга Садоўскі атрымаў свой вынік не 
паводле звычайнай аналогіі, а пры дапамозе 
вельмі простай і зразумелай высновы з некаторых 
асноўных раўнанняў, якія належаць да пандэрама- 
торных сілаў, што дзейнічаюць на элемент аб’ёму 
анізатропнага цела ў дадзеным электрамагнітным 
полі. Можна паказаць, што раўнанні, з якіх зы- 
ходзіць А. Садоўскі, адрозніваюцца ад адпавед- 
ных раўнанняў тэорыі Лёрэнца толькі на такія 
складнікі, якія v дадзеным прыватным выпадку 
можна адкінуць»*.

Каб канчаткова развязаць пытанне навуковага 
прыярытэту, Эрэнфэст паабяцаў зрабіць падрабяз- 
ны даклад аб працы Садоўскага на адным з на- 
ступных паседжанняў. I абяцаннс сваё выканаў.

3 хваляваннем, але моўчкі слухаў А. Садоўскі 
першую станоўчую ацэнку сваёй працы. Менавіта 
з гэтага часу атрыманыя ім вынікі сталі звацца 
"эфектам Садоўскага".

Далсй — болей. 22 лістапада 1917 года трое 
вядомых прафесараў-фізікаў Пстраградскага унівср-

♦
Журнал Русского фйзйка-хймйческого обіцества. 1911. Т. 4J. 

Фйз. отд. Нып. 1. С. 19.

сітэта А. Хвольсан, М. Булгакаў, Д. Раждзест- 
венскі напісалі ў фізічна-матэматычны факультэт 
нс зусім звычайную заяву:

"Мы, што ніжэй падпісаліся, маем гонар за- 
явіць пра наступнае. Праф. Юр’еўскага уні- 
версітэта А. Садоўскі выдаў у 1899 годзе твор 
"Пандэраматорнае ўздзеянне электрамагнітных і 
светлавых хваляў на крышталі. Частка 1 (тэарэ- 
тычная)". Гэты твор павінны быў адыграць ролю 
доктарскай дысертацыі, алс ці падаў ён яго 
афіцыйна, як такую, у наш факультэт, нам невядо- 
ма. Ва ўсякім разе яго разглядалі два прафесары- 
фізікі, члены фізічна-матэматычнага факультэта. 
Мэта працы A. I. Садоўскага — у тэарэтычным 
доказс існавання пандэраматорных сілаў пры пра- 
ходжанні палярызаваных свстлавых промняў праз 
крыштальную пласцінку, адна з трох дыэлект- 
рычных восяў якой паралельная восі авароту 
пласцінкі.

Раней за А. Садоўскага толькі А. Рыгі імкнуўся 
праз эксперымент выявіць пандэраматорнае ўздзе- 
янне і менавіта аварот лёгкіх падвешаных целаў 
пры праходжанні праз іх светлавых промняў, па- 
лярызаваных па коле. Аднак ён не здолеў вы- 
явіць гэтую з’яву...

У 1911 годзе С. Пакроўскі, спачатку ў арты- 
куле аб прынцыпс Доплера ("Часопіс Расейскага 
фізічна-хімічнага таварыства", 1911, с. 375 і пра- 
такол с. 17), а затым і ў асобным артыкуле (с. 499) 
разгледзеў пытанне пра пандэраматорнае ўздзеянне 
палярызаванага святла. У тым жа годзе П. Эрэн- 
фэст (с. 17 і 67) пацвердзіў правільнасць ас- 
ноўнай формулы А. Садоўскага. У 1914 годзе 
з’явіўся псршы артыкул К. Шапашнікава, які да- 
тычыўся выпадку паглынання промняў, а ў 1915 
годзе пабачыла свет ягоная вялікая праца "Пан- 
дэраматорныя з’явы пры трансфармацыі і выпра- 
меньванні палярызаванай па коле электрамагнітнай 
хвалі". Даследванне К. Шапашнікава выклікала па- 
леміку, у якой удзельнічалі Д. Ражанскі, С. Пак- 
роўскі, Г. Бун, Р. Эпштэйн і М. Абрагам (1914).

Хоць некаторыя мсркаванні К. Шапашнікава 
не пацвердзіліся ў выніку гэтай палемікі, але

пытанне было даследвана з самых розных глс- 
дзішчаў, як чыста фенаменалагічна, так і з 
гледзішча электрамагнітнай тэорыі Максўэла, і, 
нарэшце, з гледзішча электроннай тэорыі. Усс гэ- 
тыя даследванні нязменна прыводзілі да таго ж 
выніку, які раней атрымаў А. Садоўскі, і тэрмін 
"эфект Садоўскага" набыў заслужаныя правы гра- 
мадзянства. Пытанні аб пандэраматорных уздзеян- 
нях святла, аб колькасці руху электрамагнітнай 
энергіі найбольш вызначыліся і атрымалі развіццё 
менавіта за перыяд часу, які адпавядас 15 гадам 
нашага стагоддзя. У новым асвятленні, якое было 
нсмагчыма атрымаць у 1899 годзе, роля дыфрак- 
цыі ў з’яве Садоўскага аналізавалася канчаткова 
ў працах Эпштэйна, Абрагама і асабліва Ражан- 
скага. У сваю чаргу тэорыя з’явы садзейнічала 
выяўленню пытання ўжывання паняцця колькасці 
руху электрамагнітнай энергіі.

3 нагоды выяўлсння вялікага значэння працы 
А. Садоўскага, мы лічым, што на падставе арты- 
кула 88 Статута універсітэта яму трэба надаць 
ступень доктара, не патрабуючы ад яго публічнай 
абароны дысертацыі".

Рада універсітэта пагадзілася з навукоўцамі. 
Садоўскаму была нададзена ступень ганаровага 
доктара фізікі бсз абароны дысертацыі.

На рахунку рассйскай фізікі пачатку XX ста- 
годдзя было вельмі мала тэарэтычных працаў 
усеагульнага характару і тым больш адкрыццяў. 
Няўжо значэннс меркавання Садоўскага пра тое, 
што з дапамогай светлавога промня можна атры- 
маць механічную работу, тэарэтычна даказанага 
ім згодна з тэорыяй Максўэла, сучаснікі зусім не 
зразумелі? Цяжка ў гэтае паверыць. У лёсе ад- 
крыцця, на наш погляд, сваю ролю адыгралі не 
навуковыя, а хутчэй пазанавуковыя фактары.

А. Садоўскі, хоць і быў ужо дастаткова вядо- 
мым вучоным, не належаў да сфармаваных на 
гэты час школаў расейскай фізікі — ні да Мас- 
коўскага, ні да Пецярбургскага універсітэтаў. 
Ягоныя даслсдванні былі ўбаку ад іх праблема- 
тыкі, ніяк не закраналі інтарэсаў вучоных гэтых 
школаў. Таму навуковая супольнасць іх проста

не заўважыла. Такія выпадкі, на жаль, нярэдка 
здараліся ў гісторыі навукі- Так, нямецкі фізік 
А. Зонкэ ў пачатку XIX стагоддзя прапанаваў 
мадэль крышталічнай краты для апісання ўлас- 
цівасцяў крышталяў, што было тады вельмі рэва- 
люцыйнай прапановай. Навуковсц надрукаваў 
свае працы, але безвынікова. I толькі праз пяць- 
дзссят гадоў фізікі зусім выпадкова сустрэлі яго 
артыкулы, якія на той час мелі ўжо гістарычную 
цікавасць. У гэтым сэнсе А. Садоўскаму яшчэ 
пашанцавала — прызнанне ягоных заслугаў адбы- 
лося яшчэ пры жыцці. Тэрмін "эфскт Садоўскага" 
добра замацаваўся ў фізіцы ажно да пачатку 20-х 
гадоў.

Акрамя таго, у тлумачэнні лёсу адкрыцця 
нельга скінуць з рахунку і недасканаласць чала- 
вечай натуры. У сакавіку 1936 года на сесіі Ад- 
дзялення матэматычных і прыродазнаўчых навук 
AH СССР была выказаная яшчэ адна версія таго, 
што адбылося з "эфектам Садоўскага". У. Ле- 
бядзінскі, прадстаўнік С.-Пецярбургскай дарэвалю- 
цыйнай школы фізікаў, ахарактарызаваў сітуацыю 
адным словам — зайздрасць: "У людзей, што зай- 
маюцца навукай, часта назіраецца асаблівы від 
"спаборніцтва", які мае найменне зайздрасць. На 
гэтую тэму існус вельмі шмат вялікіх літара- 
турных твораў. Пад зайздрасцю я разумею (ка- 
нешне, гэта — нешта далёкае ад спаборніцтва) 
пачуццё да пэўнай асобы, якое мае жаданым 
вынікам, каб гэтая асоба... ну, проста загінула. 
У нашым часе гэтае пачуццё ў той ці іншай ва- 
рыяцыі, у той ці іншай ступені сустракалася 
жахліва часта. Вы, магчыма, ведасце гэтую гісто- 
рыю з таварышам, некалькі старэйшым за мяне 
(ён ужо памёр) — Садоўскім... Дык вось у гэтым 
інцыдэнце была крыху замешаная і зайздрасць"*.

Мзвестня AH СССР. Отд. мат. й ест. наук. Сер. фнзйч. 
1936. Т. I, № 2. С. 253—254.

HA ЗЛОМЕ 
ЧАСУ

Вайскова-прамысловыя камітэты * У аМзеле 
вынаходніцтваў * Кансулыпант Расейскага 
прадпрыемства па дакладнай механіцы і оптыцы 
* Зноў у Марской акаОэміі * Лёс эмігрйнтаў 
* Расейскі народны універсітэт у Празе

ПРАЦА НА АБАРОНУ

На другі год першай сусветнай вайны ў 
траўні 1915 года дзеля аб’яднання прамыслоўцаў, 
якія забяспечвалі войска боепрыпасамі і вайско- 
вым рыштункам, дзеля мабілізацыі прамысловасці 
на вайсковыя патрэбы ў Расеі былі створаныя 
грамадскія арганізацыі — так званыя вайскова- 
прамысловыя камітэты. У ліпені 1915 года адбыўся 
I з’езд ВПК (увогуле іх было тры), на якім дэ- 
легаты абралі Цэнтральны камітэт на чалс з 
лідэрам партыі акцябрыстаў А. Гучковым. У з’ез- 
дзе прынялі ўдзел і прадстаўнікі беларўскіх гу- 
берняў: вайскова-прамысловыя камітэты былі 
створаныя ў Бабруйску, Беластоку, Вільні, Мен- 
ску, Полацку, Слоніме. Наогул да пачатку 1916 
года было ўжо блізу 220 мясцовых ВПК, аб’ядна- 
ных у 33 абласныя арганізацыі. Камітэты пры- 
цягнулі да абслугоўвання войска прыблізна 1300 
сярэдніх і дробных прамысловых прадпрысмстваў, 
стварылі каля 120 уласных заводаў і майстэрняў.

Вайскова-прамысловыя камітэты імкнуліся за- 
сяродзіць у сваіх руках галоўныя вагары эка- 
намічнага жыцця. Царскаму ўраду гэта, аднак, не 
спадабалася: амаль адначасова з ВПК дзсля ваен- 
най псрабудовы эканомікі былі створаны "асобныя 
нарады" — па дзяржаўнай абароне, перавозках, 
паліве і харчаванні. ВПК у новай структуры ад- 
водзілася роля пасрэднікаў паміж дзяржавай і 
прыватнай прамысловасцю. У выніку ВПК у шэ-

рагу выпадкаў станавіліся апазіцыйнымі ўраду 
арганізацыямі.

Савецкія гісторыкі адмоўна ацанілі вайскова- 
прамысловыя камітэты — як арганізацыю, дзе 
аб’ядналіся розныя групы буржуазнай апазіцыі на 
ліберальна-дэмакратычнай платформе. Адпавед- 
на крытычна ацэньвалася і дзейнасць камітэтаў, 
якія імкнуліся зменшыць хвалю страйкавага ру- 
ху, змякчыць вынікі эканамічнага і палітычнага 
крызісу ў краінс. У гэтакіх умовах, натуральна, 
удзел у працы камітэтаў не мог упрыгожыць ні- 
чыю біяграфію. Разам з тым вайскова-прамысло- 
выя камітэты аб’ядналі ў сваіх шэрагах значную 
колькасць патрыятычна настроенай інтэлігенцыі, 
спецыялістаў рознага профілю: навукоўцаў, інжы- 
нераў, вынаходнікаў. He застаўся ўбаку і А. Са- 
доўскі. Дакладна вызначыць, чым займаўся наш 
зямляк у ВПК, не ўдалося. Наяўныя звесткі пра 
тое, што ён кіраваў там навуковым аддзелам, не 
пацвердзіліся — у сістэме вайскова-прамысловых 
камітэтаў такіх структураў не было. Хутчэй за 
ўсё Садоўскі браў удзел у рабоце аддзела вына- 
ходніцтваў цэнтральнага ВПК, што пачаў сваю 
дзейнасць у чэрвені 1915 года.

"Расейскае прадпрыемства па дакладнай меха- 
ніцы, оптыцы", якое ўваходзіла ў сістэму заводаў 
электратэхнічнага акцыянернага таварыства "Эрык- 
сон і К°", запрасіла Садоўскага да сябе кансуль- 
тантам. Згодна з просьбаю памочніка марскога мі- 
ністра, міністр народнай асветы 15 жніўня 1915 
года дазволіў прыкамандзіраваць вучонага на 
ўвесь час вайны да завода "дзеля спрыяння рас- 
працоўкі аптычнай часткі перыскапічных і панара- 
мічных візіраў да прыладаў кіравання агнём"*.

У гэтым жа часс прафесар Пецярбургскага 
універсітэта, вядомы фізік Д. Раждзсственскі ра- 
зам з групай інжынсраў і навукоўцаў заняўся 
вельмі важнай для войска праблемай — вытвор- 
часцю аптычнага шкла. У арганізаванай Марскім 
міністэрствам на Абухаўскім заводзе майстэрні

ЦД/’А СССР, фонд 733, вопіс 156, справа 602, аркуш 46.

яны спрабавалі наладзіць выпуск аптычнага шкла, 
якое дагэтуль куплялі ў Нямеччыне. Вельмі ак- 
тыўны ўдзел у гэтай рабоце браў і блізкі сябар 
Садоўскага А. Крылоў.

Няглсдзячы на актыўную дзейнасць па ўма- 
цаванні абароназдольнасці краіны, удасканалснні 
узбраення, Садоўскі заставаўся чалавекам гумані- 
стычных перакананняў, нс выносіў гвалту. У 
лістападзе 1914 года ён падпісаў пратэст "супраць 
проціпраўнага вядзення вайны Нямеччынай і 
Аўстра-Венгрыяй" — супраць абстрэлу шпіталяў, 
жорсткасці ў дачыненні да параненых.

У 1916 годзе сыходзіў тэрмін дазволу на пра- 
цу Садоўскага ў якасці ардынарнага прафесара. 
29 сакавіка на сходзе фізічна-матэматычнага фа- 
культэта Юр’еўскага універсітэта пастанавілі па- 
доўжыць гэты тэрмін яшчэ на 5 гадоў. "Прафссар 
A. I. Садоўскі валодас працяглым выкладчыцкім 
досведам, вялікімі, рознабаковымі і глыбокімі ве- 
дамі ў галіне выкладаных ім навук і рэдкім та- 
лентам прывабліваць слухачоў тэмаю свайго вы- 
кладу", — сведчыла пададзенае на імя рэктара 
хадайніцтва.

Праца на заводзе Эрыксана, у вайскова-пра- 
мысловым камітэце вымагала частых ад’сздаў з 
Юр’сва. Скарацілася і лекцыйная нагрузка наву- 
коўца: на 1916 год яму былі запланаваныя толькі 
дзве гадзіны на тыдзснь. У сувязі са змяншэннем 
выкладчыцкай нагрузкі міністр народнай асветы 
адмовіў рэктару ў падаўжэнні службы А. Са- 
доўскаму.

26 траўня 1916 года на паседжанні Навуковай 
рады Мікалаеўскай Марской акадэміі абмяркоў- 
валася пытаннс аб замяшчэнні вакантнай пасады 
загадчыка кафедры фізікі. Акадэмік Б. Галіцын, 
які быў на чале яе 22 гады, памёр, і члены Рады 
прапанавалі 4 новыя кандыдатуры. Пры абмсрка- 
ванні прафесар акадэміі А. Крылоў прапанаваў 
на гэтую пасаду нашага суайчынніка, даўшы яму 
бліскучую рэкамендацыю. "A. I. Садоўскі рэка- 
мендусцца заслужаным прафесарам A. Н. Крыло- 
вым як найбольш прыдатная асоба для прыняцця 
кафедры фізікі ў акадэміі, дзеля яго таленту экс-

перыментатара-крытыка і глыбіні ды акрэсленасці 
выкладання прадмета"*, — адзначалася ў паста- 
нове Рады. Таемным галасаваннем Садоўскі адна- 
думна быў абраны на пасаду загадчыка кафедры 
фізікі. Працу у ВПК можна было працягваць.

Лютаўская 1917 года рэвалюцыя ў Расеі бы- 
ла з энтузіязмам успрынятая інтэлігенцыяй краі- 
ны. "Разглядаючы сябе як установу часовую, вы- 
кліканую патрэбамі небывалай вайны, створаную 
і падтрыманую бескарыслівай працай мабілізава- 
ных навукова-тэхнічных сілаў, аддзел вынаход- 
ніцтваў Цэнтральнага вайскова-прамысловага 
камітэта ў цяперашнім часе ў новых умовах, 
якія даюць шырокас поле усялякай грамадскай 
ініцыятыве, імкнецца пашырыць кола сваёй дзей- 
насці па пытаннях вынаходніцтваў у Расеі"**, — 
так уяўлялі таварышы вучонага сваё месца ў аб- 
ноўленай дзяржавс.

У бліжэйшыя задачы аддзела ўваходзіла "збі- 
раць увссь той капітал тэхнічнай думкі, які мог 
бы стаць карысным дзеля абароны радзімы і са- 
дзейнічаць як мага хутчэйшаму ажыццяўленню і 
ўжыванню ў мэтах абароны карысных вынаходак 
ваеннай тэхнікі". У склад аддзела ўвайшлі інжы- 
неры-тэарэтыкі і практыкі, прафесары і заводскія 
работнікі.

Праца аддзела была пазбаўленая фармалізму і 
казёншчыны. Кожны вынаходнік мог зайсці сюды 
з новай ідэяй і спадзявацца на падтрымку ў вы- 
глядзе пачатковай ацэнкі, парады кампетэнтных 
асобаў. Калі прапановы выклікалі цікавасць, ад- 
дзел дапамагаў зрабіць мадэль, рысункі або пер- 
шыя ўзоры вынаходкі. Дзякуючы шчыльнай су- 
вязі аддзела з вайсковымі ўстановамі вынаходкі 
не затрымліваліся, а адразу ж накіроўваліся для 
выпрабавання на заводы "з выдзяленнем вына- 
ходніку рабочых рук, матэрыялу, зброі і г. д." 
Памеры праведзенай аддзелам працы былі знач-

ЦДА НМФ СССР, фон<) 433, втіс I, справа 292, йркуш 92 йд.
Отчеты отделов комйтета к III Всероссййскому сьезду 

преВстаантелей военно-нромышленных комйтетов в Москве. 
Май 1917 г. Пг„ 1917. С. 119.

ныя. Да 18 сакавіка 1917 года ў аддзел паступіла 
1590 прапановаў, з іх ухвалена 68, адхілена 932, 
перададзена ў іншыя ўстановы па профілі 65 і 
знаходзілася на экспертызе 505. Супрацоўнікі ад- 
дзела бралі ўдзел у арганізацыі і правядзенні ў 
Маскве Першага Усерасійскага з’сзда па пытан- 
нях вынаходніцтва, які адбыўся на пачатку каст- 
рычніка 1916 года, вялі падрыхтоўку другога 
з’езда. Адзначым, што колькасць сяброў камітэта, 
якія рабілі ўсю гэтую справу, нс была вялікай — 
усяго 26 прадстаўнікоў Петраградскай навуковай і 
тэхнічнай рады. Пры гэтым усе яны, апрача таго, 
выконвалі свае непасрэдныя службовыя абавязкі.

Падзеі Кастрычніцкай рэвалюцыі ў бальшыні 
навуковай інтэлігенцыі захаплення не выклікалі. 
Хаос і разбурэнне, выкліканыя вайною, страй- 
камі, няўпэўненымі дзеяннямі ўраду нараджалі 
трывогу за будучыню краіны. He змяншалі яе і 
першыя дэкрэты савецкай улады, якія забаранялі 
апазіцыйныя партыі, іх газеты. Заняткі ў Міка- 
лаеўскай Марской акадэміі былі спынсныя. Пры 
абмеркаванні магчымасці аднаўлення заняткаў з 
восені 1918 года выкладчыкі з заклапочанасцю 
адзначалі адсутнасць у новай улады падрыхтава- 
ных да заняткаў у акадэміі слухачоў. "Для адк- 
рыцця тэхнічных аддзелаў галоўным пытаннем 
з’яўляюцца слухачы, ці будуць яны і якія, ці 
могуць быць вылучаныя слухачы з механікаў, 
гідрографаў і карабельных інжынсраў і колькі. 
Якая ў іх патрэба флоту ў будучым? Акадэмія 
пры падрыхтоўцы да задавальнення патрэбаў 
флоту ў асобах з вышэйшай ваенна-марской і 
тэхнічнай адукацыяй павінна атрымаць адпавед- 
ныя ўказанні і ёй трэба паведаміць аб намерах 
найвышэйшай марской улады"*, — пастанавіла 
Навуковая рада тэхнічных аддзелаў акадэміі.

Неўзабаве пачалася рэформа акадэміі. На па- 
чатку 1918 года Народны камісарыят па ваенна- 
марскіх справах прапанаваў скараціць колькасць 
выкладчыкаў і ўскласці абавязкі па распрацоўцы

ЦГА ВМФ СССР, фонд. 433, вопіс I, спрйоа 292, аркут 113 
йб.

курсу акадэміі на настаўнікаў сярэдніх навучаль- 
ных устаноў. "Мэта акадэміі — быць заўсёды ў 
стане даць па ўсіх тэмах ваенна-марской справы 
апошняе слова навукі... Навучальная дзейнасць 
можа быць часова спынсная, але навуковая пера- 
пыняцца не павінна", — з адчаем канстатавала 
канферэнцыя акадэміі, сябрам якой на той час 
з’яўляўся і А. Садоўскі. Каб захаваць унікальны 
ў сваім родзе прафесарска-выкладчыцкі склад 
акадэміі, канфсрэнцыя прасіла сваіх сяброў "несці 
свае абавязкі да траўня 1918 года". I хоць шмат 
з таго, што адбывалася тады ў краінс, навукоўцы 
ў прынцыпе не маглі ўхваліць — проціпраўны 
разгон Устаноўчага сходу, арышт палітычных 
апанентаў, стварэнне аднапартыйнага ўрада з 
бальшавікоў, непадрыхтаваная поўная рэаргані- 
зацыя ўссй сістэмы дзяржаўнага кіравання, Бе- 
расцейскі мір, — канферэнцыя заклікала сваіх 
сяброў устрымлівацца ад палітычных меркаванняў 
і ацэнак. Лічылася, што навукоўцы перадусім 
павінны служыць Айчыне, а не бальшавікам ці 
іншым палітычным партыям.

На летнія месяцы 1918 года Садоўскі атрымаў 
адпачынак да 1 верасня, а заняткі ў акадэміі 
мусілі пачацца з 1 кастрычніка. Аднак з прычыны 
палітычных падзеяў — разгортвання грамадзян- 
скай вайны, абвешчання "чырвонага тэрору" — 
многія з выкладчыкаў у акадэмію нс вярнуліся. 
З’явіліся вакансіі і на большасці кафедраў Пет- 
раградскага універсітэта.

He вярнуўся да заняткаў і А. Садоўскі. Ён 
паехаў у Выбарг, дзе пасля Юр’ева жыла яго 
жонка з малодшым сынам Міхасём. Клімат Пе- 
цярбурга дрэнна ўплываў на здароўе хлопчыка, 
якому дактары раілі жыць у зоне з больш ус- 
тойлівым надвор’ем.

У ПРАЗЕ

Каб мець магчымасць утрымліваць сям’ю, 
вучоны пайшоў працаваць выкладчыкам фізікі ў 
Выбаргскай расейскай рэальнай навучальні. Пасля

Кастрычніцкага перавароту Фінляндыя абвясціла 
сваю незалежнасць і Выбарг апынуўся за межамі 
Расеі. Жудасныя падзеі грамадзянскай вайны 
асабіста Садоўскага не закранулі.

Калі А. Садоўскі з малодшым сынам, таксама 
будучым фізікам, прыехаў у Прагу, дакладна не 
вядома. Старэйшыя яго дзеці Аляксандр і Каця- 
рына да таго часу былі самастойныя людзі. Яны 
скончылі медыцынскі факультэт Юр’сўскага уні- 
версітэта і з’ехалі ў розныя бакі краіны. Паводле 
ўспамінаў старэйшага сына, бацька мог апынуцца 
ў Празе ў 1918—1919 гадах. Але відавочна, што 
гэта адбылося крыху пазней.

У 1921 годзе з прапановы прэзідэнта Чэхасла- 
вацкай Рэспублікі Томаша Масарыка пачалася рэ- 
алізацыя праграмы ўсебаковай дапамогі эмігрантам 
з савецкай Расеі. Яе мэтай было сабраць і збераг- 
чы для будучай дэмакратычнай Расеі культурны і 
навуковы патэнцыял, выкінуты за межы краіны рэ- 
валюцыйнай стыхіяй. У межах "расейскай акцыі" 
ствараліся расейскія нацыянальныя школы, вышэй- 
шыя навучальныя установы, навуковыя інсты- 
туты, бібліятэкі, архівы, выдавецтвы, вытворчыя 
кааператывы.

Калі Берлін у тыя гады быў месцам задзі- 
ночання перш за ўсё манархічнай эміграцыі, Па- 
рыж — кансерватыўных палітыкаў, то ў Празе 
збіралася ў асноўным дэмакратычная інтэлігенцыя 
— расейская, беларуская, украінская. У сярэдзінс 
20-х гадоў у Чэхаславаччынс жыло блізу 25 тысяч 
эмігрантаў з СССР. Сярод іх было шмат сусвстна 
вядомых навукоўцаў — філолагі П. Якабсан, 
А. Флароўскі, філосафы Н. Лоскі, 1. Лапшын, аст- 
раном В. Стратонаў, геолаг і палсантолаг М. Ан- 
друсаў, заолаг М. Новікаў, фізік А. Эйхенвальд.

"Расейская акцыя" не дасягнула пачатковай 
мэты — бальшыня эмігрантаў не вярнулася на 
радзіму, але яна мела вялікае значэннс для 
развіцця сўрапейскай культуры. Заклала яна так- 
сама і добры падмурак для далейшага развіцця 
навуковых і культурных сувязяў паміж краінамі.

А. Садоўскі атрымаў прапанову працаваць за- 
гадчыкам кафедры фізікі ў Расейскім народным

універсітэце ў Празе. Гэты універсітэт пачаў 
сваю дзейнасць увосень 1923 года пры актыўнай 
падтрымцы Міністэрства народнай асветы Чэхас- 
лавацкай Рэспублікі і асабіста прэзідэнта Масарыка. 
Універсітэт складаўся з 5 аддзяленняў: грамадскіх 
навук, гістарычна-філасофскага, прыродазнаўчых 
і практычных навук, па вывучэнні Чэхаславаччы- 
ны і курсаў расейскай і замежных моваў. Выпра- 
цаваны напачатку чыста навуковы характар дзей- 
насці універсітэта да канца 20-х гадоў саступіў 
месца развіццю практычных напрамкаў. Жаданне 
дапамагчы эмігрантам у адаптацыі да новых умо- 
ваў, у набыцці прафесійных навыкаў выявілася ў 
арганізацыі ва універсітэце розных курсаў, чы- 
танні лскцыяў па самых розных пытаннях жыцця 
ў эміграцыі. "Народны унівсрсітэт мае ўпэў- 
ненасць, што асобам, якія прайшлі гэтыя курсы, 
забяспечана ў будучым магчымасць самастойнага 
працоўнага існавання" , — адзначалася ў спра- 
ваздачы пра дзейнасць універсітэта за 1928 год. 
У тым годзе універсітэт пачаў выдаваць свае на- 
вуковыя працы пад агульнай рэдакцыяй рэктара 
універсітэта прафесара М. Новікава.

На жаль, лёс рускай эміграцыі да апошняга 
часу быў для вывучэння забароненай тэмай. На- 
пэўна, таму знайсці падрабязныя звесткі аб дзей- 
насці універсітэта вельмі складана. Нават працы 
унівсрсітэта доўгі час знаходзіліся у спецыяльных 
сховішчах бібліятэк (да ліквідацыі апошніх у 
1991 годзе). I таму яны зусім невядомыя нават 
вузкаму колу спецыялістаў, хаця змешчаныя ў іх 
артыкулы з філасофіі, эканомікі, гісторыі не 
згубілі сваёй актуальнасці, іх цікава чытаць і 
сёння.

Ва універсітэце Садоўскі працаваў нядоўга. 26 
снежня 1923 года, пад час прыступу стэнакардыі, 
ён памёр ва ўзросце 64 гадоў. Навуковец быў 
пахаваны на Альшанскіх могілках, да пачатку 
60-х гадоў на яго магіле стаяў помнік.

Русскнй нйродный унйверсйтет в Праге: Научные піруды. 
1929. Т. 2. С. 397.



ДАКОНЧАННЕ

Час няўмольны. Ён руйнуе плён люд- 
ской працы, сцірае з памяці падзеі. I гэта нату- 
ральна: чалавсцтва імкнецца дасягнуць новых 
вяршыняў, новыя героі захапляюць людскі розум. 
Аднак у Расеі натуральная хада падзеяў была 
парушаная. Імёны тых, хто пасля Кастрычніцкай 
рэвалюцыі з той ці іншай прычыны пакінулі 
краіну, былі выкраслены са спісаў не толькі жы- 
вых, але і мёртвых. Таму не выпадкова, што 
звесткі пра апошні перыяд жыцця А. Садоўскага 
надзвычай бедныя. Доўгі час нават блізкія сваякі 
і сябры-навукоўцы баяліся ўзгадваць, што ён па- 
мёр за мяжою. Да 1956 года у савецкіх даведка- 
вых і навуковых выданнях з біяграфіі сусветна 
вядомага фізіка быў цалкам вылучаны пражскі 
перыяд, дата ягонай смерці вызначалася памыл- 
кова. Але імя Садоўскага немагчыма выкінуць з 
гісторыі навукі, і таму была "выпраўленая" яго 
біяграфія, з якой знік нават успамін аб працы ў 
контррэвалюцыйным" вайскова—прамысловым 

камітэце, ніяк нс вызначаўся ягоны ўклад у 
развіццё вайсковай тэхнікі.

У 1935 годзе, дзякуючы клопатам акадэміка 
А. Крылова, жонка вучонага атрымала дазвол 
прыехаць да сына, які тым часам працаваў у За- 
каўказскім інстытуце ў Грузіі. Да апошніх дзён 
свайго жыцця Кацярына Паўлаўна імкнулася аба- 
раніць добрае імя свайго сужэнца. На жаль, яна 
баялася рэпрэсіяў і старалася як мага меней га- 
варыць аб працы за мяжой. "Я памятаю, да ба- 
булі Кацярыны Паўлаўны некалькі разоў пры- 
ходзілі даведацца аб падрабязнасцях жыцця 
Аляксандра Іванавіча. Збіраліся пісаць кнігу пра 
жыццё дзядулі. Кацярына Паўлаўна з адной ёй

вядомых прычынаў не згадзілася, нягледзячы на 
тое, што яе некалькі разоў прасілі", — узгадвае 
ўнучка вучонага Алена Садоўская-Бакерыя.

Супрацоўнікі музея гісторыі Тартускага універ- 
сітэта, былыя вучні А. Садоўскага прафесары Я. Са- 
арве і А. Вага, дацэнты Ю. Ланга і К. Прулер 
шмат зрабілі, каб захаваць памяць пра Садоўскага 
— выкладчыка Юр’еўскага універсітэта. Аднак 
матэрыялы пра яго раскіданыя — яны захоўваюцца 
і ў аддзеле рэдкай кнігі бібліятэкі Тартускага 
універсітэта, і ў архіве універсітэта, і ў фондах 
яго музея.

Мала ведае аб навуковай дзейнасці сваіх сла- 
вутых землякоў і інтэлігснцыя нашай рэспублікі. 
Іх працы не вывучаліся ці вывучаны вельмі ма- 
ла. Таму лічу, што ў музеі Акадэміі навук Бела- 
русі неабходна арганізаваць аддзел, прысвсчаны 
дзейнасці дарэвалюцыйных беларускіх вучоных: 
фізікаў Аляксандра Садоўскага, Кароля Чаховіча, 
Якуба Наркевіча-Ёдкі, Івана Яркоўскага, а такса- 
ма біёлагаў, астраномаў, геолагаў, хімікаў.

Лёс шмат каго з беларускіх навукоўцаў склаўся 
так, што яны жылі і памерлі далёка ад родных 
мясцінаў. Няхай жа памяць пра іх вечна жыве 
на радзіме як сведчанне ўкладу беларусаў у раз- 
віццё сусветнай навукі і культуры.

